
PREFATORY NOTE.

THE “Highland Minstrel” is issued with the view of supplying Highlanders
with the most popular songs of their country at the lowest possible
price. The songs (with the exception of Oran Bhraigh Rusgaich, and Oran
Chaiptein Huistein, which, although old, and favourites in Glen-Urquhart
and Glenmoriston, are now printed for the first time), are mainly
selected, without alteration, from the “Beauties of Gaelic Poetry;” and
the Publisher has to acknowledge the kindness of the Rev. Mr Ross of
Rothesay, the present proprietor of the “Beauties,” in granting
permission to make use of that excellent work.

MIANN A BHAIRD AOSDA.

O caraibh mi ri taobh nan allt,

A shiubhlas mall le ceumaibh ciuin,

Fo sgail a bharraich leag mo cheann,

S bi thus’ a ghrian ro-chairdeil rium.

Gu socair sin ’'s an fheur mo thaobh,

Air bruaich nan dithean ’s nan gaoth tia,
S mo chas ga sliobadh ’s a’ bhraon mhaoth,
'S e lubadh tharais caoin tro’n bhlar.

Biodh sobhrach bhan is aillidh snuadh,

M’an cuairt dom’ thulaich is uwain’ fo’ dhriuchd,
S an nedinean beag s mo lamh air cluain,

S’ an ealabhuidh’ aig mo chluais gu h-ur.

M’un cuairt do bhruachaibh ard mo ghlinn’,
Biodh lubadh ghéug a’s orra bla;

S clann bheag nam preas a’ tabhairt seinn,
Do chreagaibh aosd’ le oran graidh.

[TD 2]

Briseadh tro chreag nan eidheann dlu,
Am fuaran ur le torraman trom,

'S freagraidh mac-talla gach ciuil,
Do dh’ fhuaim srutha dlu nan tonn.

Freagraidh gach cnoc, agus gach sliabh,

Le binn-fhuaim geur nan aighhean mear;

"N sin cluinnidh mise mile geum,

A’ ruith m’un cuairt domh 'n iar ’san ear.

M’un cuairt biodh lu-chleas nan laogh,
Ri taobh nan sruth, no air an leirg.

S am minnean beag de’n chomhraig sgith,
"N am achlais a’ cadal gu’n cheilg.

Sruthadh air sgéith na h-8saig mhin,
Glaodhan maoth nan crdé mu’m chluais,
"N sin freagraidh a mheanmh-spreidh,
"Nuair chluinn, an gineil, is iad a ruith a nuas.

A ceum an t-sealgair ri mo chluais!

Le sranna ghdth, a’s chon feadh sléibh,

"N sin dearsaidh an ¢ig air mo ghruaidh,

"N uvair dh-eireas toirm air sealg an fhéidh.

Duisgidh smior am chnaimh, ’nuair chluinn,

Mi tailmrich dhds a’s chon a’s shreang,

Nuair ghlaodhar—“Thuit an damh!” tha mo bhuinn
A’ leum gu bed ri ard nam beann.

'N sin chi mi, air leam, an gadhar,

A leanadh mi an-moch a’s moch;

S na sleibh bu mhiannach leam ’ thaghall,
S na creagan a’ freagairt do’n dds.



Chi mi "n uamh, a ghabh gu fial,

S gu tric ar ceumaibh roi ’'n oidhch’;
Dhuisgeadh ar sunnd le blathas a crann,
S an solas chuaich a bha mor aoibhneas.

[TD 3]

Bha ced air fleagh bharr an fhéidh,

An deoch & Tréig ’'s an tonn ar ceol,

Ge d’ sheinneadh taisg ’'s ge d’ ranadh sléibh,
Sinnte ’'s an uaimh bu sheamh ar neoil.

Chi mi Beinn-ard is aillidh fiamh,
Ceann-feadhna air mhile beann,
Blia aisling nan damh ’'na ciabh,
'S i1 leabaidh nan nial a ceann.

Chi mi Sgorr-eild’ air bruach a ghlinn’
An goir a chuach gu binn an tos.

A’s gorm mheall-aild’ na mile giubhas
Nan luban, nan earba, ’s nan 1l0n.

Biodh tuinn o6g a snamh le sunnd,

Thar linne ’'s mine giubhas, gu luath;
Srath ghiubhais uain’ aig a ceann,

A’ lubadh chaoran dearg air bruaich.

Biodh eal’ &luinn an uchd bhain,

A snamh le spreigh air bharr nan tonn,
"Nuair thogas i sgiath an aird,

A measg nan nial cha’n fhas i trom.

'S tric 1 'g astar thar a chuain,
Gu asraidh fhuar nan ioma’ ronn,
Far nach togar breid ri crann,

S nach sgoilt sron dharaich tonn.

Bi thusa ri dosan nan tom,

Is cumha’ do ghaol ann ad bheul,

Eala ’ thriall o thir nan tonn

S tu seinn dhomh ciuil an aird nan speur.

O! eirich thus’ le t-oran ciuin,

S cuir naigheachd bhochd do bhroin an ceill;
S glacaidh mac-talla gach ciuil,

An guth tursa sin o d’ bheul.

[TD 4]

Tog do sgiath gu h-ard thar chuan,
Glac do luathas bho neart na gaoith,
'S eibhinn ann am chluais am fuaim,
0’d chridhe ledint’—an t-Oran gaoil.

Co an tir on gluais a’ ghaoth,
Tha giulan glaodh do bhroin on chreig?
Oigeir a chaidh uain a thriall,
'S a dh-fhag mo chiabh ghlas gu’n taic,

'M b’eil dedir ’'do ruisg O! thusa ribhinn,



Is mine mais’ ’s is gile lamh?
Sdlas gu’n chrioch do’n ghruaidh mhaoith,
A chaoidh nach gluais on leabaidh chaoil!

Innsibh, o thréig mo shuil, a ghaoth’
"C ait, am beil a chuil’ a fas,

Le glaodhan broin ’s na bric r’a taobh,
Le sgiath gun ded a cumail blair.

Togaibh mi—caraibh le’r laimh threin,

S cuiribh mo cheann fo bharrach ur,

"N uair dh’eireas a’ ghrian gu h-ard,
Biodh a sgiath uain’ os-ceann mo shuil.

An sin thig thu 0! aisling chiuin,

Tha ’'g astar dlu measg reull na h-6idhch’,
Biodh gniomh m’ oidhche ann ad cheodl;
Toirt aimsir mo mhuirn gu’m chuimhn’.

O! m’"anam faic an ribhinn og,

Fo sgéith an daraich, righ nam flath,

S a lamh shneachd ’ measg a ciabhan oir,
"Sa meall-shuil chiuin air og a graidh.

E-san a’ seinn ri’ taobh ’s i balbh,

Le cridhe leum, ’s snamh’ na cheol,

An gaol bho shuil gu suil a falbh,

Cuir stad air féidh nan sleibhtean mor.

[TD 5]

Nis thréig am fuaim, ’s tha cliabh geal min,
"Ri uchd ’'s ri cridhe gaoil a’ fas,

S a bilibh ur mar ros gun smal,

Ma bheul a gaoil gu dlu an sas.

Solas gun chrioch do’n chomunn chaomh,

A dhuisg dhomh m’ aoibhneas dait nach pill,
A’s beannachd do t-anams’ a ruin,

A nighean chiuin nan cuach-chiabh grinn.

"N do thréig thu mi, aisling nam buadh?
Pill fathast—aon cheum beag—0O, pill!

Cha chluinn sibh mi, Ochoin! ’s mi truagh.
A bheannaibh mo ghraidh—slan leibh.

Slan le comunn caomh na h-oige,

A’s oigheannan bdidheach, sléan leibh;

Cha leir dhomh sibh, dhuibhse tha samhradh,
Ach dhomsa geamhradh a chaoidh.

O! cuir mo chluas ri fuaim Eas-mor,
Le ’chronan a’ tearnadh on chreig.
Bi’dh cruit agus slige ri’m thaobh,
S an sgiath a dhian mo shinnsir sa’ chath.

Thig le cairdeas thar a chuain,
Osag mhin a ghluais gu mall,

Tog mo cheo air sgiath do luathais,
S imich grad gu eilean fhlaitheis.



Far’m beil na laoich a dh-fhalbh o shean,

An cadal trom gun dol le ceol,

Fosglaibh-sa thalla Oisein a’s Dhaoil,

Thig an oidhche ’'s cha bhi’m bard air bhrath.

Ach O m"an tig i seal m’an triall mo cheo,

Gu teach man bard, air ard-bheinn as nach pill.

Fair cruit ’'s mo shlige dh-iunnsaidh ’'n roid,

An sin, mo chruit, ’s mo shlige ghraidh, slan leibh.

[TD 6]

ORAN
DO DH’ TIAIN MAC SHIR THORMOID MHIC-LEOID.

LE MAIRI NIGHEAN ALASDAIR RUAIDH.

H-ithill uthill agus o,
H-ithill o h-oireannan
H-ithill uthill agus o,
H-ithill o-h-o h-oireannan,
H-ithill uthill agus o,
H-ithill o h-oireannan
Faillill o h-ullill o,
H-o ri ghealladh h-i-il-an.

Ge do theid mi do m’ leabaidh
Cha’n é cadal is miannach leam,
Aig ro mheud na tuile,

S mo mhuilean gun iarann air,
Tha mholtair ri paidheadh,

Mur cailltear am bliadhna mi,
S gur feumail domh faighinn,
Ge do ghabhainn an iasad i.
H-ithill, s&c.

Tha mo chion air a chlachair,
Rinn m’aigne-sa riarachadh,

Fear mor, a bheoil mheachair,

Ge tosdach, gur briathrach thu;
Gu’'m faighinn air m’ fhacal

Na caisteil ged dh’iarrainn iad;
Cheart aindeoin mo stata,

Gun charaich sud fiachan orm.
H-ithill, ¢&c.

Ged a thuirt mi riut clachair,
Air m’ fhacal cha b’ fhior dhomh e,
Gur rioghail do shloinneadh

"S gur soilleir ri iarraidh e,

[TD 7]

Fior Leddach ur, gasda,

Foinnidh beachdail, glic fialaidh thu,
De shliochd nam fear flathail,

Bu mhath an ceann chliaranach.
H-ithill, ¢&c.



Ach a mhic ud Shir Thormoid,

Gu’n soirbhich gach bliadhna dhut,
Chuir buaidh air do shliochd-sa,
Agus piseach air t-iarmadan;

'S do’'n chuid eile chloinn t-athar,
Anns gach rathad a thriallas iad,
Gu’'n robh toradh mo dhurachd

Dol nan run mar bu mhiannach leam.
H-ithill, &c.

"Nuair a theid thu do’n fhireach,

'S ro mhath chinneas an fhiadhach leat,
Le d’ lothain chon ghleusda

Ann ad dheigh ’'nuair thrialladh tu,
Sin, a’s cuilbhear caol, cinnteach,
Cruaidh, direach, gun fhiaradh ann;

Bu tu sealgair na h-eilid,

A choilich, ’'s na liath-chirce.
H-ithill, &c.

Tha mo chion air an Ruairidh,
Gur luaineach mu d’ sgeula mi,
Fior bhoinne geal suairc’ thu,
Am beil uaisle na peacaige,

Air an d’fhas an cul dualach,

’S e na chuachagan teud-bhuidhe,
Sin a’s urla glan, suairce,

Cha bu tuairisgeul breugach e.
H-ithill, s&c.

Slan iomradh dhut Iain,
Gu mu rathail a dh’ eireas dut,

[TD 8]

'S tu mac an deagh athar,

Bha gu mathasach meaghrachail,

Bha gu furbhailteach, daonnachdach,
Faoilteachail, deirceachail,

Sar cheannard air trup thu,

Na’n cuirte leat feum orra.
H-ithill, &c.

Gur aluinn am marcach

Air each an glaic diollaid thu,

S tu cumail do phearsa

Ann an cleachdadh, mar dh’ iarrainn dut,
Thigeadh sud ann ad laimh-sa

Lann spainteach, ghorm, dhias-fhada,

A’s paidhir mhath phiostal

Air crios nam ball sniomhanach.
H-ithill, &c.

AN TALLA 'M BU GHNA LE MAC-LEOID.

LE MAIRI NIGHEAN ALASDAIR RUAIDH.

RIGH! gur muladach ’ tha mi,
S mi gun mhire gun mhanran,



Anns an talla 'm bu gna le Mac-Leoid.
Righ! gur, &c.

Taigh mor macnasach, meaghrach,

Nam macaibh’ s nam maighdean,

Far 'm bu tartarach gleadhraich nan corn.
Taighmor, &c.

Tha do thalla mor priseil,

Gun fhasgadh gun dian air,

Far am facadh mi 'm fion bhi ’"ga ol.
Tha do thalla, &c.

[TD 9]

Och mo dhiobhail mar thachair,

Thainig dil’ air an aitreabh,

S’ ann a’s cianail leam tachairt na codir.
Och mo dhiobhail, &c.

Chi mi 'n chliar a’s na daimhich,
A’tréigsinn na fardaich,

On nach éisd thu ri failte luchd-ceoil,
Chi mi 'n chliar, &c.

Shir Tormaid nam bratach,

Fear do dhealbh-sa bu tearc e,
Gun sgeilm a chuir asad no bosd.
Shir Tormaid, &c.

Fhuair thu teist, a’s deagh urram,

Ann am freasdal gach duine,

Air dheiseachd ’s air uirighioll beoil.
Fhuair thu teist, &c.

Leat bu mhiannach coin lugh-mhor,
Dol a shiubhal nan stuc-bheann,

S an gunna nach diultadh le h-ord.
Leat bu mhiannach, &c.

'S i1 do lamh nach robh tuisleach,

Dol a chaitheadh a chuspair,

Le d’ bhogha cruaidh, ruiteach, deagh-neoil,
'S i do lamh nach, &c.

Glac throm air do shliasaid,

An deigh a snaitheadh gun fhiaradh,
S barr dosrach de sgiathan an eoin.
Glac-thorm, &c.

Bhiodh céir ris na crannaibh,

Bu neo-eisleannach tarruinn,

"Nuair a leumadh an t-saighead o d’ mheoir,
Bhiodh céir ris, &c.

[TD 10]
"Nuair a leigte o d’ laimh i,

Cha bhiodh oirleach gun bhathadh,
Eadar corran a gainne ’s an smeoirn.



"Nuair a leigte, &c.

"N am dhut tighinn gu d’ bhaile,

'S tu bu tighearnail gabhail,

Nuair shuidheadh gach caraid mn d’ bhord.
"N am dhut tighinn, &c.

Bha thu measail aig uaislean,

S cha robh beagan mar chruathas ort,

Sud an cleachdadh a fhuair thu t-aois oig.
Bha thu measail, &c.

Gu 'm biodh farum air thaileasg,

Agus fuaim air a chlarsaich,

Mar a bhuineadh do shar mhac Mhic-Leoid,
Gu 'm biodh farum, &c.

Gur h-e b’ eachdraidh ’'na dheigh sin,
Greis air uirsgeul na Feinne,

'S air cuideachda cheir-ghil nan croc.
Gur h-e b’ eachdraidh, &c.

MORT NA CEAPAICH.
LE IAN LOM.

S tearc an diugh mo chuis ghaire,
Tigh’n na raidean so ’'niar;

"G amharc fonn Inbher-laire,

"N deigh a strachdadh le siol;

Tha Cheapach na fasach,

Gun aon aird oirre ’'s fiach;

S leir ri fhaicinn a bhraithrean,
Gur trom a bharc oirnn an t-sion.

[TD 11]

S ann oirnne thainig an diombain,
"Sa 'n iomaghuin gheur;

Mur tha claidheamh ar finne,

Cho minig n’ ar deigh;

Paca Thurcach gun sireadh,

Bhi a pinneadh ar cleibh;

Bhi n’ ar breacain g’ ar filleadh,
Measg ar cinne mor fein.

S gearr o chomhairl’ n h-aoine,

Dh’ fhag a chaoidh sinn fo sprochd;

O am na feill-Micheil,

Ge b’e nith rinn mo lot;

Dh’ fhag sud n’ ar miol-mhuir sinn

S na’r fuigheall spuirt air gach port;
"Nuair theid gach cinneadh ri chéile,
Bidh sinne sgaoilte mu ’'n chnoc.

’S ann di-sathuirne gearr uainn
Bhuail an t-earrchall orm spot;
S mi caoidh nan corp geala,
Bha call na fala fo ’'m brot;



Bha mo lamhansa croabhach,

"N deigh bhi taosgadh ’'ur lot;
Se bhi ga "r cuir ann an ciste,
Turn as miste mi nochd.

B’ iad mo ghraidh na cuirp churaidh,
Anns 'm bu dlu chur na’n sgian;

'S iad na 'n sineadh air urlar,

"N seomar ur ga 'n cur sios;

Fo chasan shiol Dhughaill

Luchd a spuilleadh na ’'n cliabh;

Dh’ fhag alach am biodag

Mur sgaile ruidil ’'ur bian.

[TD 12]

C’ aite 'n robh e fo ’'n adhar,

A sheall n’ur bathais gu geur,

Nach tugadh dhuibh athadh,

A luchd ’"ur labhairt ’s ’'ur beus;
Mach o chlainn bhrathair n-athar
Chaidh "m bainn an aibhisteir threin;
Ach mu rinn iad bhur lotsa,

'S trom a rosad dhaibh fein.

Tha sibh 'n cadal thaigh duinte,

Gun smuid deth gun cheo;

Far 'n d’ fhuair sibh ’'n garbh dhusgadh,
Thaobh "ur chuil a’s "ur beoil;

Ach na 'm faigheadh sibh uine

O luchd ur mhi-ruin bhi beo;

Cha bu bhaile gun surd e,

Bhiodh air’ air muirn ’'s air luchd-ceoil.

A leithid de mhort cha robh ’'n Albuinn,
Ged bu bhorb iad na 'm beus;

S bochd an sgeul eadar bhraithrean;

E dhol an lathair mhic Dhé;

Mur am bat air an linne,

Ge b’e shireadh na deigh;

Cha d’thain’ a leithid do mhilleadh,
Air ceann-cinnidh fo ’'n ghréin.

Tha mulad air m’” inntinn

Bhi g innseadh bhur beus

S ann a ghabh iad am fath oirbh

"N uair chaidh ’"ur fagail leibh fein;
"Sa chuir sibh cungaidh ’ur casaibh,
Ann an Aros na ’'n téud;

'S 'ur buachaillean bath-chruibh,

Ann an garadh nam péur.

[TD 13]

'S ann an sin a bha ’'n cinneadh,
Bh’ air am milleadh o 'n ceill;
Chaidh a ghlacadh droch spioraid,
Ann an ionad fiamh Dhé;

Sin am fath mu 'n robh sginean,
Cho minig 'n "ur deigh;



'S a 'neach nach do bhuaileadh,
Bhi ga bhuain anns a bhréig.

Ach a Mhoir-fhear Chlann-Domhnuill
'S fad do chomhnuidh measg Ghall,
Dh’ fhag thu sinne n’ur breislich,
Nach do fhreasdail thu 'n t-am;
Nach do gleidh thu na h-itean,
Chaidh gun fhios dut air chall;
Tha sinn corrach as t-aogais,

Mur cholainn sgaoilte gun cheann.

Gur h-iom’ oganach sgaiteach,

Lub bhachlach, sgiath chrom;

Eadar drochaid Allt Eire,

S Rugha Shleibhte nan tonn;

A dheanadh leat eiridh

Mu 'm biodh do chreuchdan lan tholl;
S a rachadh bras ann a t-eirig,
Dheagh Shir Sheumais nan long.

Chuir Dia oirnn craobh shiochaint,
Bha da ’"r dionadh gu leoir;

D 'm bu choir dhuinn bhi striochdadh,
Fhad ’'sa 'n cian bhiodhmaid beo;

Ma’s sinn fhein a chuir dith oirr’,
B’ olc an dioladh sinn oirnn;

Tuitidh tuagh as na flaitheas,

Leis an sgathar na meoir.

[TD 14]

"N glan fhiuran so bh’ againn,

"N taobh so fhlaitheas Mhic Dhé;
Thainig sgiursadh a bhais air,
Chaill sinn thoirt le srachd geur;
"N t-aon fhiuran a b’ aillidh

Bh’ ann ’'s phairce 'n robh speis;
Mur gu ’'m buaineadh sibh ailean,
Leis an fhaladair geur.

Tha lionn-dubh air mo bhualadh,
"N taobh tuathal mo chleibh;

S mu mhaireas e buan ann,

B’ fhearr leam uam e mur chéud:
Gar an teid mi g’a innseadh,
Tha mi cinnteach a’ m’ sgeul;
Luchd dheanadh na sithne,

Bhi feadh na tire gun deigh.

LATHA INBHER-LOCHAIDH.

LE TIAN LOM.

H-i rim 1i-6-ro, h-o-ro leatha,
H-i rim h-6-ro, h-o-ro leatha,

H-i rim h-&-ro, h-o-ro leatha,
Chaidh an latha le Clann-Domhnuill.



AN cuala’ sibhse ’'n tionndadh duineil,
Thug an camp bha 'n Cille-Chuimein;

'S fad chaidh ainm air an iomairt,
Thug iad as an naimhdean iomain.

H-i rim, &c.

[TD 15]

Dhirich mi moch madainn dhomhnaich,

Gu barr caisteil Inbher-Lochaidh,
Chunna’ mi 'n t-arm a dol an ordugh,

S bha buaidh an la le Clann-Domhnuill.
Hi-rim, &c.

Direadh a mach glun Chuil-eachaidh,

Dh’ aithnich mi oirbh surd ’"ur tapaidh;
Ged bha mo dhuthaich na lasair,

’S éirig air a chus mar thachair.

H-i rim, &c.

Ged bhiodh Iarlachd a bhraghaidh,

An seachd bliadhna so mar tha e,

Gun chur, gun chliathadh, no gun aiteach,
S math an riadh bho 'm beil sinn paighte.
Hi-rim, &c.

Air do laimhse Thighearna Lathairn,
Ge mor do bhosd as do chlaidheamh,
'S ioma oglaoch chinne t-athar,

Tha 'n Inbher-Lochaidh na laidhe.
Hi-rim, &c.

'S ioma fear goirseid agus pillein,

Cho math ’sa bha riamh dheth d’ chinneadh,
Nach d’ fhaod a bhotan thoirt tioram,

Ach faoghlum snamh air Bun-Neimheis.
Hi-rim, &c.

Sgeul a b’ aite 'nuair a thigeadh,

Air Caim-beulaich nam beul-sligneach,
H-uile dream dhiu mur a thigeadh,

Le bualadh lann an ceann ga 'm bristeadh.
Hi-rim, &c.

[TD 16]

N latha sin shaoil leo dhol leotha,

S ann bha laoich ga ’'n ruith air reothadh,
'S ioma slaodanach mor odhar,

Bha na shineadh air Ach’-an-tothair.
Hi-rim, &c.

Ge be dhireadh Tom-na-h-aire,

Bu lionor spog ur ann air dhroch shailleadh,
Neul marbh air an suil gun anam,

"N deigh an sgiursadh le lannan,

Hi-rim, &c.

Thug sibh toiteal teith ma Lochaidh,
Bhi ga 'm bualadh ma na sronan,



Bu lion’or claidheamh clais-ghorm comhnard,
Bha bualadh an lamhan Chlann-Domhnuill.
Hi-rim, &c.

Sin ’'nuair chruinnich mor dhragh na fhalachd,
"N am rusgadh na 'n greidlein tana,

Bha iongnan nan Duimhneach ri talamh,

An deigh an luithean a ghearradh.

Hi-rim, &c.

’S lionmhor corp nochta gun aodach,

"Tha na 'n sineadh air chnocain fhraoiche,
O 'n bhlar an greaste na saoidhean,

Gu ceann Leitir blar a chaorainn.

Hi-rim, &c.

Dh’ innsinn sgeul eile le firinn,

Cho math ’"sa ni cleireach a sgriobhadh;
Chaidh na laoich ud gu ’'n dicheall

S chuir iad maoim air luchd am mi-ruin,
Hi-rim, &c.

[TD 17]

Tain Mhuideartaich nan seol soilleir,
Sheoladh an cuan ri la doillear,

Ort cha d’ fhuaradh briste coinnidh,

S ait’ leam Barra-breac fo d’ chomas.
Hi-rim, &c.

Cha b’ e sud an siubhal cearbach,

A thug Alasdair do dh’ Albainn,

Creachadh, losgadh, agus marbhadh;

'S leagadh leis coileach Strath-bhalgaidh.
H-i rim, &c.

An t-eun dona chaill a cheutaidh;

An Sasunn, an Albainn, ‘s ’'n Eirinn,
Is it e a curr na sgeithe,

Cha mhiste leam ged a gheill e.

H-i rim, &c.

Alasdair nan geur lann sgaiteach,

Gheall thu 'n dé a bhi cuir as daibh,
Chuir thu ’'n retreuta seach an caisteal,
Seoladh gle mhath air an leantuinn.

H-i rim, &c.

Alasdair nan geur lann guineach.

Na 'm biodh agad armuinn Mhuile;

Thug thu air na dh’ fhalbh dhiu fuireach,
'S retreut air prabar an duileisg.

H-i rim, &c.

Alasdair Mhic Cholla ghasda,

Lamh dheas a sgoltadh nan caisteal;

Chuir thu ’'n ruaig air Gallaibh glasa,

S ma dh’ol iad cal gun chuir thu asd’ e.
H-i rim, &c.



[TD 18]

'M b’ aithne dhuibhse ’'n Goirtean-odhar,
S math bha e air a thothar.

Cha ’'n inneir chaorach, no ghobhar;

Ach fuil Dhuimhneach an deigh reothadh.
H-i rim, &c.

Bhur sgrios mu ’'s truagh leam ’"ur caradh,
"G eisdeachd an-shocair ’"ur paistean
Caoidh a phannail bh’ ann s ’'n araich
Donnalaich bhan Earraghaél.

H-i rim, &c.

ORAN NAM FINEACHAN GAELACH.
LE IAIN DUBH MAC IAIN ’'IC AILEIN.

S 1 so 'n aimsir a dhearbhar

An targanach dhuinn,

S bras meamnach fir Alba

Fo 'n armaibh air thus;

"N uair dh’ éireas gach treun-laoch
Nan éideadh glan ur,

Le run feirg’ agus gairge

Gu seirbhis a chruin.

Theid mathaibh na Gaeltachd

Gle shanntach sa chuis,

S gur lionmhor each seang-mhear
A dhamhsas le sunnd,

Bi’dh Sasunnaich caillte

Gun taing dhaibh ga chionn,
Bi’dh na Frangaich nan campaibh
Gle theann air an cul.

[TD 19]

"N uair dh’ éireas Clann-Domhnuill
Na leoghainn tha garg,

Na beo-bheithir, mhor-leathunn,
Chonnspunnaich, gharbh,

Luchd sheasamh na corach

Dh’an ordugh lamh-dhearg,

Mo dhoigh gu’m bu ghorach

Dhaibh toiseachadh oirbh.

Tha Rothaich a’s Rosaich,

Gle dheonach teachd ’'nar ceann,
Barraich an treas seorsa,

Tha chomhnaidh measg Ghall;

Clann Donachaidh cha bhreug so

Gun eireadh libh ’'s gach am,

Mar sin is clann Reabhair

Fir ghleusta, nach éisd gu’n bhi annt.

S iad Clann-an-Nab an seorsa
A théid boidheach nan triall,
S glan comhdach nan comhlainn



Luchd leonadh nam fiadh;

Iad féin a’s Clann-Pharlain

Dream ardanach, dian,

S ann a b’ abhaist gu 'n aireamh
Bhi 'm fabhar Shiol Chuinn.

Na Leodaich am por glan

Cha b’ fholach ’'ur siol,
Dream rioghail gun fhotus
Nan gorsaid, ’s nan sgiath,
Gur neartmhor, ro-eolach

"Ur n-oig-fhir, ’s ’ur liath,
Gur e cruadal ’"ur dualchas

A dh’ fhuasgail sibh riamh.

[TD 20]

Clann Iomnhuinn o’n Chréithich
Fir ghle ghlan gu’n smur,
Luchd nan cuilbheirean gleusda
"Nam feuma nach diult:

Thig Niallaich th’ air saile
Air bharcaibh nan sugh,

Le ’'n cabhlach luath lan-mhor
O Bhaghan nan tur.

Clann-Illean o’n Dreollainn
Theid sunndach san ruaig
Dream a chlosadh aineart,

Gun taing choisinn buaidh;
Dream rioghail do-chiosaicht,
Nach striochda do’n t-sluagh,
'S iomadh mile deas, direach,
Bheir inntinn dhuibh suas.

Gur guineach na Duimhnich

"N am bhriseadh cheann,

Bi’dh cnuachdan gan spuachdadh
Le cruadal ’'ur lann,

Dream uasal ro uaimhreach,

Bu dual bhi san Fhraing,

S ann o Dhiarmad a shiolaich
Por lionmhor nach gann.

Tha Stiubhartaich ur ghlan
Nam fiurain gun ghiomh,

Fir shunndach nan lu-chleas
Nach tionndaidh le fiamh,
Nach gabh curam roi mhuiseag
Cha b’ fhiu leo bhi crion,
Cha bu shugradh do dhu-ghall
Cuis a bhuin dhibh.

[TD 21]

Gur lionmhor lamh theoma

Aig Eoghann Loch-iall,

Fir cholganda, bhorganda,

'S oirdheirce gniomh,

Tad mar thuilbheum air chorra-ghleus



'S air chon-fhadh ro dhian
'S 1 mo dhuilse 'n am rusgadh
Nach diult sibh dol sios.

Clann-Mhuirich nach soradh

A chonspairn ud ial,

Dream fhuilteach gun mhor-chuis
Dha’n coir a bhi fial,

Gur gaisgeil fior-sheolta,

Ar mor thionail chiad,

Ni sibh spoltadh air feolach

A stroiceadh fo ’'n ian.

Tha Granndaich mar b’ abhaist
Mu bhraidh uisge Spe,

Fir laidir ro-dhaicheil

Theid dan anns an streup,

Nach iarr cairdeas no fabhar
Air namhaid fo’n ghrein,

S i n-ur lamhach a dh’ fhagas
Fuil bhlath air an fheur.

Tha Frisealaich ainmeil

Aig seanachaibh nan crioch,

Fir gharbha ro chalma,

"Ur fearg cha bu shi;

Tha Catanaich foirmeill

Si 'n armachd am miann,

"An cath gairbheach le ’'r n-armaibh
A dhearbh sibh 'ur gniomh.

[TD 22]

Clann-Choinnich o thuath dhuinn
Luchd bhuannachd gach cis;

Gur fuasgailteach, luath-lamhach
"Ur n-uaislean san stri;

Gur lionmhor "ur tuadh-cheathairn
Le 'm buailtibh de ni;

Thig sluagh dumhail gu’n chunnta
A duthaich Mhic-Aoidh.

Nis o chuimhnich mi m’ iomrall,
'S fath iunntraichinn iad,

Fir chunnabhalach chumaite,

Ni cuimse le 'n laimh,

Nach dean iomluas mu aona-chuis
Chionn iunntais gu brath,

Gur muirneach ri ’'n iomradh
Clann-Fhiunnlaidh Bhrai’-bharr.

Thig Gordanaich, ’s Greumaich,
Grad gleusd as gach tir;

An cogadh righ Tearlach

Gum b’ fheumail dha sibh;
Griogaraich nan geur-lann
Dream speiseil nam pios,

Air leam gum bi ’'n eucoir
"Nuair dh’ éighte sibh sios.



Siosalaich nan geur-lann
Theid treun air chul arm,

An Albainn ’'s an Eirinn

B’ e ’'ur beus a bhi garg,

An am dol a bhualadh

B’ e '"n cruadal ’'ur calg,

Bu ghuineach ur beuman

"N uair dh’ éireadh "ur fearg.

[TD 23]

Nam biodh gach curaidh treun-mhor
Le chéile san am,

Tad air aon inntinn dhirich

Gun fhiaradh, gun cham,

Iad cho cinnteach ri aon fhear,

S iad titheach air geall,

Dh’ aindeoin muiseag nan du-Ghall,
Thig cuis thar an ceann.

ORAN DO PHRIONNSA TEARLACH.
LE ALASDATIR MAC MHAIGHSTIR ALASDAIR.

O hi-ri-ri tha e tighinn,

O hi-ri-ri, 'n righ tha uainn,
Gheibheamaid ar n’airm ’'s ar n’éideadh
'S breacan-an-fhéilidh an cuaich!

’S eibhinn leam fhin tha e tighinn,
Mac an righ dhlighich tha uainn,
Slios mor rioghail d’an tig armachd,
Claidheamh a’s targaid nan dual.

O hi-ri-ri, &c.

S ann a tighinn thar an t-saile,
Tha 'm fear ard a’s aille snuadh,
Marcaiche sunndach nan stéud-each,
Rachadh gu h-eutrom san ruaig.

O hi-ri-ri, &c.

Samhuilt an fhaoillich a choltas,
Fuaradh froise ’s fada-cruaidh,

Lann thana 'na ’laimh gu cosgairt,
Sgoltadh chorp mar choirc’ air cluain.
O hi-ri-ri, &c.

[TD 24]

Torman do phioba ’s do bhrataich,
Chuireadh spiorad bras san t-sluagh,
Dheireadh ar n-ardan ’'s ar n-aigne,
'S chuirt’ air a phrasgan ruaig!

O hi-ri-ri, &c.

Tairneanach a bhombh ’s a channain,
Sgoilteadh e’'n talamh le’ chru’as,
Fhreagradh dha gach beinn a’s beallach,
'S bhodhradh a mhac-tall ar cluas!



O hi-ri-ri, &c.

Gur mairg d’an éideadh san la sin,
Cota granda ’'n mhadar ruadh,

Ad bhileach dhubh a’s coc-ard innt’,
Sgoilteas mar an chal ro’n chruaidh.
O hi-ri-ri, &c.

AN RIBHINN ALUINN EIBHINN OG.
LE ROB DONN MAC-AOIDH.

Tha Deors’ air a’ Mhaidsear

Ro dhan’ ann an cainnt,

An ribhinn aluinn, éibhinn, og.
Sior chur an céill,

Gu robh é-san fo staint*

An ribhinn aluinn, éibhinn, og.
Ach 'nuair théid an t-0sd,

Mu 'n bhord ann an rancaibh,
Olaidh e gu cairdeach,
Deoch-slainte na baintighearn,
Bidh h-uile fear do chach,

Mach o Salaidh, toirt taing dha,
An ribhinn aluinn, éibhinn, og.

* E bhi cheana pdsd’
[TD 25]

Mu 'm faca mo shuil thu,

'S e 'n cliu ort a fhuair mi,

A ribhinn aluinn, eibhinn, og.

Mar gu’m bu bhan-dé thu,

Gu 'n géilleadh an sluagh dhut,

A ribhinn aluinn, éibhinn og.
Shaoil leam gu’m bu bhosd,

A chuid mhor bhasa luaidh riut,
Gus do shin an ceol,

Sa sin gun tug iad a suas mi,

Ach chreid mi h-uile drannd dheth,
'S an danns ’‘n uair a ghluais thu,
A ribhinn aluinn, éibhinn, og.

Shuidh mi ann an cuil,

Mar gu ’'n duisgeadh & tranns mi,
A ribhinn aluinn, éibhinn, og.
Is dh’amhairceadh an triuir ud,
Le 'n suilean, ’'s le sannt ort,
A ribhinn aluinn, éibhinn, og.
Do réir mar a dh-fhaodains’

A h-aodann a rannsachadh,
Dhuraigeadh Salaidh,

Am Maidsear ’'n a’ bhantrach;

Tha aoibhneas air Deodrsa,

Mu ’'n bhron bh’ air a’ Ghranndach,
An ribhinn aluinn, éibhinn, og.



Cha '"n "eil a h-aon,

'S a’ Bhataillean d’ an eol thu,
A ribhinn aluinn, éibhinn, og.
Nach ’"eil ort a bruadar,

Mas fuasgailt’ no pdsda,

A ribhinn aluinn, éibhinn, og.
Gus an ruig e Tearlach,

Am maisdear a b’ oige;

[TD 26]

Ged bu chruaidh alnm

Ann an armailt righ Deodrsa,
Chaoch’leadh e faobhar,

Le gaol fo do choir-sa,

A ribhinn aluinn, éibhinn, 0og.

Am fear a bhios an gaol,

Cha ’'n fhaodar leis ' fhuadach,
A ribhinn aluinn, éibhinn, og.
'S ann is cruaidh a ’chas,

Gus am paidhear a dhuais dha,
A ribhinn aluinn, éibhinn, og.
Fuiligidh mi suil,

No fuiligidh mi cluas dhiom,
Ma tha aon d 'n triuir ud,

As tric thasa luaidh’ riut,
Cho tinn le do ghaol,

Ris an aon fhear a’s fuath leat,*
A ribhinn aluinn, éibhinn, og.

'S e 'n t-aobhar nach ordaichinn,
Salaidh do 'n a Choirneil,

An ribhinn aluinn, éibhinn, og.
Eagal gu 'm bitheadh cach

Ann an naimhdeas r’ a bhed dha,
An ribhinn aluinn, éibhinn, og.
Creutair cho caoimhneil riut,

Is maighdeann cho bdidhche,

Ri! bu mhor an diobhail,

Gu 'n cailleadh tu g’ a dheoin iad,
Suiridhich an t-saoghail,

Le aon fhear a phosadh,

A ribhinn aluinn, éibhinn, og.

* B’e Rob Donn féin “an aon fhear a b’ fhuath
[TD 27]

CEAD-DEIREANNACH NAM BEANN.

LE DONNACHADH BAN MAC-AN-T-SAIOR.

Bha mi’n dé 'm Beinn-dorain,

S na coir cha robh mi aineolach,

Chunna mi na gleanntan

'S na beanntaichean a b’aithne dhomh;

Be sin an sealladh éibhinn
Bhi ’g imeachd air na sléibhtibh,

leatha.”



"Nuair bhiodh a ghrian ag éiridh,
"Sa bhiodh na féidh a langanaich.

'S aobhach a ghreidh uallach,

"Nuair ghluaiseadh iad gu farumach,

S’ na h-éildean air an fhuaran,

Bu chuannar na laoigh bhallach ann;

Na maoisichean ’s an ruadh-bhuic,

Na coilich dhubh a’s ruadha,

'S e'n cedl bu bhinne chualas

"Nuair chluinnt’ am fuaim ’sa chamhanaich.

S togarach a dh’ fhalbhainn

Gu sealgaireachd nam beallaichean,

Dol 'mach a dhireadh garbhlaich,

S gu’m b’ana-moch tigh’nn gu baile mi;
An t-uisge glan san t-aile

Thar mullach nam beann arda,

Chuidich e gu fas mi;

"Se rinn domh slainnt a’s fallaineachd,

Fhuair mi greis de’m arach

Air airidhean a b’ aithne dhomh,

Ri cluiche, ’s mire ’s maran,

An caoimhneas blath nan caileagan;

Bu chuis an aghaidh naduir

G’um maireadh sin an drast ann,

S b’ éigin bhi ga’m fagail

"Nuair thainig trath dhuinn dealachadh

[TD 28]

"Nis o’n bhuail an aois mi,

Fhuair mi gaoid a mhaireas domh

Rinn milleadh air mo dheudach,

'S mo léirsinn air a dalladh orm;
Cha’n urrainn mi bhi treubhach,

Ged’ a chuirinn feum air,

'S ged’ bhiodh an ruaig am’ dhéigh-sa,
Cha dean mi ceum ro chabhagach.

Ged’” tha mo cheann air liathadh,

S mo chiabhagan air tanachadh,

S tric a leag mi mial-chu

Ri fear fiadhaich ceannartaich;

Ged’ bu toigh leam riamh iad,

'S ged’ fhaicinn air an t-sliabh iad,
Cha téid mi 'nis g’an iarraidh

O'n chaill mi trian na h-analach.

Ri am dol anns a bhuireadh,

Bu durachdach a leanainn iad,

S bhiodh uair aig sluagh na duthcha,
"Toirt oOrain ura ’'s rannachd dhaibh;

Greis eile mar ri cairdean,

"Nuair bha sinn anns na Campan,

Bu chridheil anns an am sinn;

’S cha bhiodh an dram oirnn annasach.

"Nuair bha mi 'n toiseach m’ odige,



S i ghoraich a chum falamh mi;

'S e fortan tha cuir oirne

Gach aon ni coir a’ ghealladh dhuinn;

Ged’ tha mi gann a storas,

Tha m’ inntinn lan de sholas,

O’'n tha mi ann an dochas

Gu’n d’rinn nigh’n Dhedrs’ an t-aran domh.

[TD 29]

Bha mi 'n dé ’san aonach,

'S bha smaointean mor air m’ aire-sa,
Nach robh ’'n luchd-gaoil a b’abhaist
Bhi siubhal fasaich mar rium ann,

’Sa bheinn is beag a shaoil mi,

G’un deanadh ise caochladh;

O'n tha i1 'nis fo chaoirich,

S ann thug an saoghal cdr asam.

"Nuair sheall mi air gach taobh dhiom,
Cha’n fhaodainn gun bhi smalanach,

O’'n theirig coill’ a’s fraoch ann,

S na daoine bh’ann, cha mhaireann iad;
Cha’n eil fiadh r’a shealg ann,

Cha’n ’"eil eun no earb ann,

"M beagan nach ’'eil marbh dhiubh,

"Se rinn iad falbh gu baileach as.

Mo shoraidh leis na frithean,

0’ s miobhailteach na beannaibh iad,
Le biolair uainne a’s fior-uisg,
Deoch uasal rimheach, cheanalta,

Na bharran a tha priseil,

'S na fasaichean tha lionmhor,

O’s ait a leag mi dhiom iad,

Gu brath mo mhile beannachd leo!

ORAN A BHOTAIL.
LE DONNACHADH BAN.

"Nuair a shuidheas sinn socrach
'S a dh-o0las sinn botal,

[TD 30]

Cha’n aithnich ar stoc bhuainn
Na chuireas sinn ann;

Thig onoir a’s fortan

Le sonas a chopain,

Ga’r son nach bi deoch oirnn
Mu’n tog sinn ar cean?

Bheir an stuth grinn oirnn
Seinn gu fileanta,

Chuir a thoil-inntinn
Binneas n’ar cainnt,

Chaisg i ar 'n iota

'N fhior dheoch mhilis,

Bu mhuladach sinne,



Na 'm biodh i air chall.

Deoch slainnte nan gaisgeach
Nan Gaélibh gasda,

Ga’'m b’ abhaist mar fhasan,
Bhi poit air an dréam,

Luchd gaoil an stuth bhlasda,
'S air dhaoirid an lacha,
Nach caomhnadh am beartas

A sgapadh ’san am.

Fear g’am beil ni

Gheibh e na shireas e,

Fear a tha crionda

Fanadh e thall;

Fear a tha mi’or

Cha’n fhuilig sinn’ idir e,
'S am fear a bheil grinneas
Théid iomain a nall.

'S ro rioghail an obair
Sruth briogar na togalach,
Ioc-slainnt a bhogaicheas
Cridhe tha gann;

[TD 31]

’S e chuireadh an sodan
Air fear a bhiddh togarrach,
'S chuireadh e "m bodach
A’ fearr & bhiodh teann.
Cha 'n 'eil e ’"san tir,
Uasal no cumanta,

Nach ’'eil air thi

Gach urram a th’ ann,

Ge do bhiodh stri

Mu thogail na muirichean,
Cia mar 1s urrainn sinn
Fuireach bho’n dram?

Tha e fionnar do’n chreabhaig
A h-uile la gréine

Thig teas o na speuraibh

Thar sléibhtean nam beann,

'S e math ri la reota

Chuir blath’s ann am pdraibh
An fhir théid g’a dhedin

An taigh-osda na dheann.
Cuiridh e sunnd

Air muinntir eireachdail,
Timcheall a bhuird

S cuid eile dhiubh damhs’;
Thogamaid fonn

Neo-throm a’s ceileirin,

'S freagarrach sheinneas sinn
Deireadh gach rann.

O0’'n shuidh sinn cho fada,

S gu’n dh-0l1 sinn na bh’againn,
S i choir dol a chadal

O’'n thainig an t-am,



Cha’n fhoghnadh ach paillteas
Thoirt sodolas ga’n aigneadh,

[TD 32]

Deoch mhor anns a mhadainn
Gu leigheas ar ceann.

Am fear tha gun chli,
Cuiridh e spiorad ann.
Togaidh e cri

Gach fear a tha fann,
Théid am fear tinn

Gu grinn air mhirreadh;

'S e leigheas gach tinnis,
Deoch mhilis an dram.

MARBH-RANN AN UGHDAIR DHA FEIN.
LE DONNACHADH BAN.

Fhir tha ’'d sheasamh air mo lic

Bha mise mar tha thu’n drast;

Si md leaba 'n diugh an uaigh,
Cha’n’eil smior no smuais a’m’ chnaimh;
Ged’ tha thusa laidir, og,

Cha mhair beo, ged’ fhuair thu dail;
Cabh mo chomhairle ’'s bi glic,
Cuimhnich tric gu’n tig am bas.

Cuimhnich t-anam a’s do Shlanuigh’r,
Cuimhnich Pharras thar gach ait;

Gabh an cothrom gu bhi sabhailt

Ann an gairdeachas gu brath;

Ged’ a thuit sinn anns a gharadh

Leis an fhailling a rinn Adh’mh,
Dh’eéirich ar misneach as ur

"Nuair fhuair sinn Cumhnant’ nan Gras.

[TD 33]

Cuimhnich daonnan a chur romhad,
Gu’n coimhead thu a h-uile aithn’,
0’ se cumhachdan an ard righ

Rinn am fagail air da chlar;

Chaidh sin liubhairt do Mhaois;
Rinn Maois an liubhairt do chach;
Na’m b’urrain sinne g’am freagradh,
Cha b’aobhar eagail am bas.

Caochladh beatha th’ ann ’s cha bhas,
Le beannachadh grasmhor, buan;

Gach neach a ni a chuid is fearr,

'S math 'n t-ait am faigh e dhuais;
Cha bhi’n t-anam ann an cas,

Ged’ tha’'n corp a’ tamh ’s an uaigh,
Gus an latha’n tig am Brath

S an éirich sliochd Adhaimh suas.

Seinnear an trdmpaid gu h-ard,



Cluinnear ’'s na h-uile ait’ a fuaim;
Duisgear na mairbh as a bhlar

"N do charaich cach iad ’'nan suain.
’S mheud ’'sa chailleadh le an-uair,
No le annradh fuar a chuain;

Gu sliabh Shioin théid an sluagh,
Dh’ fhaotain buaidh le fuil an Uain.

Gheibh iad buaidh, mar fhuar an siol,
A chinn lionmhor anns an fhonn;

Cuid deth dh’fhas gu fallain, direach,
S cuid na charran iosal crom:
Gleidhear a chuid a tha lionntach,

"Am beil brigh a’s torradh trom;
Caillear a chuld a bhios aotrom,

"S leigear leis a ghaoith am moll.

Cha’n’eil bean na duine beo,

Na lanain phosda nach dealaich;

Bha iad lionmhor sean a’s og.

Ar luchd-edlais nach ’"eil maireann:
Cha b’e sin an t-aobhair brodoin

Bhi ga’n cuir fo’n fhod am falach,
N’am biodh am bas na bhas glan,

Cha bu chas talamh air thalamh.

Ghabh mi 'nis mo chead do’n t-saoghal,

'S do na daoine dh’fhuirich ann;

Fhuair mi greis gu sunndach aotrum,

'S i ’'n aois a rinn m ’‘fhagail fann:

Tha mo thalantan air caochladh,

S an t-aog air tighinn ’s an am;

'S e m’ achanaich air sgath m’ Fhear-saoraidh,
Bhi gu math ’s an t-saoghal thall.

LATHA CHUILODAIR.
LE IAN RUADH STIUBHART.
AIR FONN—“Mort Ghlinne Comhann.”

O! gur mor mo chuis mhulaid,

S mi ri caoine na guin a ta ‘m thir,

A righ! bi laidir ’ tu ’s urrainn,

Ar naimhdean a chumail fo chis

Oirnne ’'s laidir diuc Uilleam,

"N rag mheirleach tha guin aige dhuinn;

B’e sud salchar nan steallag,

Tigh’n an uachdar air chruineachd an fhuinn.

Mo chreach Tearlach ruadh, boidheach,
Bhi fo bhinn aig righ Deorsa nam biasd;
B’e sud diteadh na corach,

An fhirinn ’'sa beul foipe sios;

Ach a righ mas a deoin leat,



Cuir an rioghachd air seol a chaidh dhinn,
Cuir righ dligheach na corach,
Ri linn na tha beo os ar cinn.

Mo chreach armailt nam breacan,

Bhi air sgaoileadh ’s air sgapadh ’'s gach ait,
Aig fior bhalgairean Shasuinn,

Nach do ghnathaich bonn ceartas na’n dail;

Ged a bhuannaich iad baiteal,

Cha b’ann da 'n cruadal na ’'n tapadh a bha,
Ach gaoth n-iar agus frasan,

Thigh’n a nios oirnn bharr machair nan Gall.*

S truagh nach robh sinn an Sasunn,

Gun bhi cho teann air ar dachaidh sa bha,

'S cha do sgaoil sinn cho aithghearr,

Bhiodh ar dicheall ri seasamh n’a b’ fhearr;
Ach s droch dhraoidheachd a’s drachdan,
Rinneadh dhuinne mu ’'n deachas na ’'n dail,

Air na frithean eolach do sgap sinn,

S bu mhi-chomhail gun d’ fhairtlich iad oirnn.

Mo chreach mhor! na cuirp ghlé-gheal,
Tha na 'n laidh’ air na sleibhtean ud thall.

<eng>* Allusion is here made to Nairn, where the Duke of Cumberland was
celebrating his birth-day on the night preceding the battle. Thither the
Highlanders wended their way, expecting to take him by surprise; but it
blew in their faces a tremendous storm of rain and wind, and frustrated
the attempt. The storm continued next day, and tended materially to
discomfit the operations of the mountaineers in the commencement, and
ultimately to their total and precipitate rout.<gai>

Gun chiste gun leintean,

Ga 'n adhlaiceadh fhein anns na tuill;
Chuid tha beo dhiu 'n deigh sgaoileadh,
'S iad ga fogar le goathan thar tuinn;
Fhuair a Chuigs’ a toil fein dinn,

S cha chan iad ach “réubaltaich” ruinn.

Fhuair na Gaill sinn fo ’'n casan,

S mor a naire ’'sa masladh sid leinn,

N deigh ar duthcha s ar 'n aite,

A spuilleadh ’'s gun bhlaths againn ann;
Caisteal Dhuinidh ’'n deigh a losgadh,

S e na laraich lom, thosdach, gun mhiagh;

Gu 'm b’e 'n caochala’ goirt e,

Gu 'n do chaill sinn gach sochair a b’ fhiach.

Cha do shaoil leam, le m’ shuilean,

Gu 'm faicinn gach cuis mar a tha,

Mur sputadh nam faoilleach,

"N am nan luidhean a sgaoileadh air blar;
Thug a chuibhle car tionndaidh,

S tha ioma fear aime-cheirt an cas;

A Righ seall le do chaoimhneas,

Air na fir th’ aig na naimhdean an sas.



S mor eucoir ’'n luchd orduigh,

An fhuil ud a dhortadh le foill;

Mo sheachd mallachd aig Deorsa, t

Fhuair e 'n lath’ ud air ordugh dha fein;

Bha 'n da chuid air a mheoirean,

Moran glogan gun trocair le foill;

Mheal e sinne le chomhra’,

S gu 'n robh ar barail ro mhor air r’a linn.

<eng>t Lord George Murray.<gai>
[TD 37]

Ach fhad ’'sa ’s beo sinn r’ar latha,

Bi’dh sinn caoidh na ceathairn chaidh dhinn,
Na fir threubhach bha sgairteil,

Dheanadh teugbhail le claidheamh ’'s le sgiath;
Mur biodh siantan ’'n ar n’ aghaidh

Bha sinn shios air ar ’'n agairt gu dian,

"S bhiodh luchd Beurla na 'n laidhe,
Ton-air-cheann, b’e sid m’aighear’s mo mhiann.

Och nan och! s mi fo sprochd,

S mi '"n drasda ri osnaich leam fein

’G amharac feachd an du-Rosaich,

"G ithe féur agus cruineachd an fhuinn
Rothaich iargalt a’s Cataich,

Tigh’n a nall le luchd chasaig a’s lann,

Iad mar mhiol-choin air acras,

Siubhal criochan, charn, chlach, aguas bheann.

Mo chreach! tir air an tainig,

Rinn sibh nis clar reidh dh’i cho lom,
Gun choirce gun ghnaisich,

Gun siol taght’ ann am fasach na 'm fonn
Pris na circ air an spardan,

Gu ruige na spainean thoirt uainn,

Ach sgrios na craoibhe f’a bla dhiubh,
Air a crionadh fo barr gus a bonn.

Tha ar cinn fo ’'na choille,

S eigin beanntan a’s gleannan thoirt oirnn,
Sinn gun sugradh gun mhacnus,

Gun eibhneas, gun aitneas, gun cheol,

Air bheag bidhe no teine,

Air na stucan an laidheadh an ceo,

Sinn mar chomhachaig eile,

Ag eisdeachd ri deireas gach 1lo.

[TD 38]

AM FEILE PREASACH.

LE COINNEACH MAC-CHOINNICH.

'S e feile preasach tlachd mo ruin,

S osan nach ruig faisg an glun,
'S cota breac nam basan dlu,



S bonaid dhu-ghorm thogarrach.

B’ annsa leam am féile cuaich,

Na casag de ’'n aodach luaight’,

’S brigis nan ceannglaichean cruaidh,
Gur e’'n droch-uair a thogainn dh’i.
'S e feile preasach, &c.

Tha mo run do’n eideadh las,

Cuach an fhéilidh nan dlu bhas,
Shiubhlain leis ’'s na sléibhtean céds,
S rachainn brais air obair leis.

'S e feile preasach, &c.

Ge’'d a tharlainn ann sa’ bhéinn,

Fad na seachduin ’'s mi leam féin,

Fuachd na h-oidich’ cha dean dhomh beud,
Tha 'm breacan fhéin cho caidearach.

'S e feile preasach, &c.

Shiubhlain leis feadh ghleann a’s sleibh,
'S rachainn do’n chlachan leis fhéin,
Tlachd nan gruagach ' uaill nan steud,

S & deas gu feum n’an togramaid.

'S e feile preasach, &c.

S ealamh eadrom e sa’ ghleann,

S cuilbheir réidh fo’ sgéith gun mheang,
A dh’ fhagaidh udlaich ceir-gheal fann,

A bheireadh srann sa leagadh e.

S’ e feile preasach, &c.

Am féileadh air am beil mi’n geall,
Dealg nar guaillibh suas gun fheall,
Crios ga ghlasadh las neo-theann,

'S biodh e gach am gu baganta.

'S e feile preasach, &c.

'S ann leam bu taitneach e bhi n-aird,
"Nam dhomh tachairt ri mo ghradh,

B’ fhearr leam seachduin dheth na dha
De bhrigis ghrainnde rag-sheallach.

'S e feile preasach, &c.

'S caomh a’'n t-eide ’'m breachdan ur,

'S ann air féin a dh’eireadh cliu,

Mar sin ’s buaigh-larach ann ’s gach cuis,
S e dheanadh turn gun eagal air.

'S e feile preasach, &c.

"N am do ghaisgich dol air feum
Gaéil ghast gu sracadh bhéin,
Piob ga spalpadh ’'s anail réidh,
A chuireadh eud a’s fadadh annt.
'S e feile preasach, &c.

B’e sud caismeachd ard mo ruin,
Cronan gaireach, barr gach ciul,



Brais phuirt mheara, leanadh dlu,
Cliath gu lughor grad-mheurach.
'S e feile preasach, &c.

Nuair a ghlact’ san achlais 1,
Beus bu taitnich chuna’ mi,
Siunnsair pailt-thollach gun di—
Os cionn a chinn gu fad-chrannach.
'S e feile preasach, &c.

S 1 s boiche dreach ’'sa ’s tlachdmhor snuagh,
Tartrach, sgairteil, brais phuirt luath,
Muineal crom air uchd nam buaigh,

Chluinnte fuaim ’'nuair ragadh 1.

'S e feile preasach, &c.

A ri! bu ruith-leumach na meoir,
Dannsa brais m’un seach gun leon,
Is iad air chrith le mire gledis,
Chluinnte srol gu farumach.

'S e feile preasach, &c.

Bheireadh i air ais gu fonn

An cridhe dh’fhas gu tursach, trom,
'S chuireadh i spioraid ’s gach sonn
Gu dol air am gu spadaireachd.

'S e feile preasach, &c.

Fhuair i 'n t-urram thar gach ceol,
"Cuiridh i misneach ’'s ’'gach feoil,
Togaidh i gu aird nan neoil,
Inntinn seoid gu baitealach

'S e feile preasach, &c.

FEASGAR LUAIN.
LE UILLEAM ROS.

Feasgar Luain, a’s mi air chuairt,

G’un cualas fuaim nach b’ fhuathach leam,
Cedl nan teud gu h-ordail, reidh,

A’s coisir da reir os a chionn;

Thuit mi 'n caochladh leis an ioghnadh,

A dh-aisig mo smaointean a null,

'S chuir mi "n ceill gu’n imichinn céin,
Le m’aigneadh fein, ’'s e co’-streéap rium.

Chaidh mi steach an ceann na coisir,

An robh 01 as ceol as danns’,

Ribhinnean, a’s fleasgaich oga,

'S iad an ordugh grinn gun mheang;

Dhearcas fa leath air na h-dighean,

Le rd6sg foil a null ’sa nall,

S ghlacadh mo chridhe, ’s mo shuil co’ladh,



'S rinn an gaol mo leon air ball!

Dhiuchd mar aingeal, ma mo choinneamh,
"N ainir og, bu ghrinne snuadh;

"Seang shlios fallain air bhla canaich,
No mar an eal’ air a chuan;

Suil ghorm, mheallach, fo chaoil mhala
'S caoin’ a sheallas ’'g amharac uath,
Beul tla, tairis’ gun ghne smalain,
Dha’n gna carthannachd gun uaill.

Mar ghath gréin’ am madainn cheitein,

Gu’n mheath i mo leirsinn shul,

"S i ceumadh urlair gu réidh, iompaidh,

Do reir pugannan a chiuil;

Ribhinn mhodhail, ’s fior-ghlan foghlum,
Dh-fhion-fhuil mhorghalach mo ruin,

Reull nan oighean, grian gach cdisridh,

'S i'n chiall chomhraidh, chedl-bhinn, chiuin.

S tearc an sgeula sunnailt t-éugaisg,

Bhi ri fheatainn san Roinn-Eorp,

Tha mais’, a’s feile, tlachd, a’s ceutaidh,
Nach facas leim fein fa m’ choir,

Gach cliu a’ fas riut muirn, ’'s an aillteachd
An sugradh, ’s a maran beoil,

S gach buaidh a b’ailli, bh’ air Diana,

Gu leir mar fhagail, tha aig Moir.

"S bachlach, duallach, cas-bhuidh,’ cuachach,
Caradh suaineas gruaig do chinn,

Gu h-aluinn, boidheach, faineach, or-bhuidh’,
An cdraibh sedighn’ ’san ordugh grinn,

Gun chron a’fas riut, a dh’ fheut’ aireamh,

O do bharr gu sail do bhuinn;

Dhiuchd na buaidhean, 6igh, mu’n cuairt dut,
Gu meudachdain t-uaill ’s gach puing!

Bu leigheas éugail, slan o’n Eug,

Do dh’ fhear a d’ fheudadh bhi ma d’ choir,
B’ fhearr na’n cadal bhi na t-fhagaisg,

"G éisdeachd agallaidh do bheoil;

Cha robh Bhenus a measg leugaibh,

Dh’ aindeoin féucantachd cho boidh’ch,

Ri muirninn mhin, a leon mo chridh’,

Le buaidhean,’” s mi g a dith ri m’ bheo’.

S glan an fhion-fhuil as na fhriamhaich
Thu, gun fhiarradh mhiar, mo mheang,
Cinneadh morghalach, bu chrodha,

Tional co’ladh cho’-stri lann,
Bhuin’eadh cuis a bharr nan du’-Ghall,
Sgiursadh iad gu’n duthchas thall,
Leanadh ruaig air Cataich fhuara,

S a toirt buaidh orr’ anns gach ball.

Tha cabar-féidh an dluth’s do reir dhut,



Nach biodh easlaineach san stri,
Fir nach Obabh leis ga’n togail
Dol a chogadh ’'n aghaidh righ,

Bu cholgail, faiceant’ an stoirm feachdaidh,
Armach, breacannach, air, ti

Dol ’'san iomairt gun bhonn gioraig,

S nach pilleadh gu dhol fo chis.

'S trom leam m’ osna’, ’'s cruai’ leam m’ fhortan
Gun ghleus socair, ’'s mi gun sunnt,

'S mi ri smaointinn air an aon run,

A bhuin mo ghaol d’a chionn.

Throm na Duilean peanas dubailt,

Gu mis’ umhlachadh air ball,

Thaladh Cupid mi san dusal,

As na dhuisg mi bruite, fann!

Beir soraidh buam do’n ribhinn shuairc’,
De’n chinneadh mhor a’s uaisle gnas,

Thoir mo dhurachd-sa g’a h-ionnsaidh,

S mi 'n deagh run d’a cul-bhuidh’ ban.

S nach bruadar cadail a ghluais m’aigne,
S truagh nach aidich & dhomh tamh,

S ge b’ann air chuairt, no thall an cuan,
Gu’'m bi mi smuainteach ort gu brath.

MOLADH NA H-OIGHE GAELICH.
LE UILLEAM ROS.

A Nighean bhoidheach

An or-fhuilt bhachalaich,

Nan gorm-shul miogach,

S nam min bhas sneachda-gheal,
Gu’'n siubhlain reidhleach

A’s sleibhtean Breatuinn leat,
Fo earradh sgaoilte,

De dh’aodach breacain orm,

S e sud an t-éideadh

Ri 'n eireadh m’aigne-sa,
S mo nighean Ghaé&lach,
Aluinn agam ann;

O bheul na h-oidhche

Gu soills’ na madainne,
Gu’'m b’dit n-ar sugradh
Gun dusal cadail oirnn.

"Ged’ tha na bain-tighearnan
Gallda, fasanta,

Thug o6igh na Gaélig,

Barr am mais’ orra,

Gur annir shedighn i

Gun sgoid ri dearc’ oirre,



"Na h-earradh glé-mhath
De dh’eudadh breacanach.

Gur foinnidh, mileanta
Direach, dreachmhor, i,

Cha lub am feoirnean

Fo brdoig ’"nuair shaltras 1i;
Tha deirge a’s gile
Co-mhire gleachdanaich,

"Na gnuis ghil, éibhinn,
Rinn ceudan airtneulach.

Réidh dheud chomhnard
An ordugh innealta,

Fo bhilibh sar-dhaitht’
Air blath bhermillian;
Tha h-aghaidh narach
Cho lan de chinealtachd,
S gun tug a h-aogas,
Gach aon an ciomachas.

Gur binne comhradh

Na oraid fhileanta,

Tha guth ni’s cedlmhoir’,

Na o0igh-cheol binn-fhaclach,
Cha laidheadh brdn oirnn,

No leon, no iomadan,

Ri faighinn sgeul duinn

O bheul na finne sin.

"Nuair thig a Bhealltainn,
S an Samhradh llsanach,
Bi’dh sinn air airidh,

Air ard nan uchdanan,
Bi’dh cruit nan gleanntan
Gu canntair, cuirteasach,
Gu tric gar dusgadh

Le surd gu moch-eiridh.

'S bi’dh 'n crodh, ’'s na caoirich,
S an fhraoch ag inealtradh,

S na gobh’raibh bailg-fhionn,

Gu ball-bhreac, bior-shuileach,
Bi’dh 'n t-al ’'s an leimnich

Gun cheill, gun chion orra,

Ri gleachd ’s ri cdmhrag

S a snotach bhileagan.

Bi’dh mise, a’s Mairi

Gach la ’'s na glacagan,
No’n doire géugach

Nan éunan breac-iteach,
Bi’dh cuach, a’s smeorach,
Ri ceol ’'s ri caiseamachd,
S’ a gabhail oOrain

Le sgornain bhlasda dhuinn.

[TD 46]



CUMHADH A’ BHAIRD AIR SON A LEANNAIN.
LE UILLEAM ROS.
AIR FONN—<eng>"“Farewell to Lochaber.”<gai>

Ged’ 1is socrach mo leabaidh,

Cha’n e’'n cadal mo mhiann,

Leis an luasgans’ th’air m’aigneadh,
O cheann fad’ agus cian,

Gu 'm beil teine na lasair,

Gun dol as na mo chliabh,

Tabhairt brosnachadh géur dhomh,

Gu bhi g éiridh ’sa triall.

CO’ -SHEIRM.

Seinn éibhinn, seinn éibhinn,
Seinn éibhinn an dail,

Seinn éibhinn bhinn éibhinn,
Seinn éibhinn, gach 1la,

Seinn éibhinn, binn eatrom,
Seinn éibhinn, do ghna

Seinn éibhinn, seinn éibhinn,
Chuireadh m’ easlain gu lar.

Tha mi corr a’s tri bliadhna,

Air mo lionadh le gaol,

S gach aon la dhiu stiuireadh,
Saighead uUr ann mo thaobh;

Cia mar s leir dhomh ni taitneach,
Dh’aindeoin pailteas mo mhaoin?

S mi as éugmhais do mharain,
Bhiodh gun ardan rium saor,

Seinn eibhinn, &c.

'S e do mharan bu mhiann leam,
'S e tigh’n’ gun fhiabhras gun ghruaim,

Mar ri blasdachd na h-oraid,

S e bu chedl-bhinne fuaim;
Dh’eireadh m’ inntinn gu h-abhachd,
Ri linn bhi g aireamh gach buaidh,
A bha co’-streup ri mo leannan
Baindidh, farasda, suairc.’

Seinn eibhinn, &c.

S gur gile mo leannan

Nan eal’ air an t-snamh,

Gur binn’ 1 na’n smeodrach,

Am barraibh rd chrann sa mnaigh,
Gur e geamn’achd a beusan,

'S i gun eacoir na cail,

A lub mise gu geilleadh

Air bheag eigin na gradh.

Seinn eibhinn, &c.

Gu’m beil maise na h-eudann,



Nach feudainn-s a luaidh,

Tha 1 pailt ann an ceutaidh,
'S an ceill a thoirt buaidh,
Gun a coimeas ri featainn

Ann an speis, san taobh-tuath,
M’ o6g mhin-mhala bhaindidh,
Thogadh m’ inntinn o ghruaim,
Seinn eibhin, &c.

S ge do bhithinn an éugail,
Agus leigh air toirt duil,

Nach biodh furtachd an dan domh,
Ach am bas an gearr uin’,
Chuireadh eugas mo mhin-mhal’,
Mo mhi-ghean air chul,

Ghlacainn binneas na smeodoraich
A’s gheibhinn sdlas as ur.

Seinn eibhinn, é&c.

Ge binn cuach ’'s ge binn smeorach,
S ge binn coisir, ’s gach crann,
Seinn ciuil dhomh 'n coill smudain,
Theich mo shugradh-s’ air chall—
Tha mi daonnan a smaointeach,

Air mo ghaol ann sa’ ghleann

'S mi air tuiteam am mi-ghean,

Gun a briodal bhi ann.

Seinn eibhinn, é&c.

Nuair a bhithinn-’s ’'s mo mhin-mhal’,
An gleannan rimheach na cuaich,

No ’'n doire fasgach na smedraich,
Gabhail solais air chuairt;

Cha mhalairtinn m’ éibhneas

O bhi ga h-eugmhais car uair,

Air son storas fhir-stata,

Dh’ aindeoin airdead an uaill.

Seinn eibhinn, é&c.

Ge bu righ mi air Albainn,

Le cuid airgeid a’s spréidh
B’e mo raghainn mo mhin-mhal’,
Thar gach ribhinn dhomh fein,
Cha bu shuaimhneas gu bas domh
N’ aon aite fo ’'n ghréin,

S mi as eugmhais do mharain,
Gus mo thearnadh o bheud.
Seinn eibhinn, &c.

Ach mosg’leam tharais a mi-ghean,
S cuiream dith air mo ghruaim,
Bed ni’s faide cha bhi mi

Gun mo mhin-mala shuairc!

Oig mhin beir mo shoraidh
Leat na choirean so shuas,



Seinn mo ruin ann sa’ ghleannan,
'S tuigidh 'n callin e bhuat.
Seinn eibhinn, é&c.

CUACHAG NAN CRAOBH.
LE UILLEAM ROS.

Chuachag nan craobh, nach trua’ leat mo chaoi’
"G &snaich ri o6idhch’ chedothar—

Shiubhlainn lem’ ghaol, fo dhubhar nan craobh,
Gu’n duin’ air an t-saoghal fheodraich,
Thogainn ri gaoith am monadh an fhraoich,

Mo leabaidh ri taobh dorain—

Do chrutha geal caomh sinte ri m’ thaobh,

’S mise ga’d chaoin phogadh.

Chunna’ mi féin aisling, ’s cha bhreug,
Dh-fhag sin mo chré broénach,

Fear mar ri te, a pdgadh a beul,

A briodal an deigh pdsaidh,

Dh’turaich mo mhiann, dh’ath’rich mo chiall,
Ghul mi gu dian, dodéimeach,

Gach cuisle agus féith, o iochdar mo chléibh
Thug iad gu leum co’-lath!

Ort tha mo gheall, chaill mi mo chonn,

Tha mi fo throm chreuchdan,

Dh’aisigeadh t-fhonn slainte d’om chom,
Dhiuchdadh air lom m’ éibhneas,

Thiginn ad dhail chuirinn ort failt’,

Bhithinn a ghraidh reidh riut—

M’ulaidh ’s mo mhiann, m’ aighear ’s mo chiall,
S ainnir air fiamh gréin’ thu!

Thuit mi le d’ghath, mhill thu mo rath,

Striochd mi le neart dorain

Saighdean do ghaoil sait’ anns gach taobh,

"Thug dhiom gach caoin co’-lath,

Mhill thu mo mhais, ghoid thu mo dhreach,

S mheudaich thu gal broin dhomh;

S mar fuasgail thu tra, le t-fhuran ’'s le t-fhailt’
'S cuideachd am bas dhomh-sa.

'S cama-lubach t-fhalt, fanna-bhui’ nan cleachd

'S fabhrad nan rdsg aluinn;

Gruaidhean mar chaor, broilleach mar aol,

Anail mar ghaoth garaidh—

Gus an cuir iad mi steach, an caoil-thaigh nan leac
Bidh mi fo neart créidh dheth,

Le smaointinn do chleas, ’'s do shugradh ma seach,
Fo dhuilleach nam preas blath’or.

'S milis do bheul, ’s comhnard do dheud,
Suilean air 1lidh airneig,

"Ghiulaineadh bréid, uallach gu feill,
'S uasal an reul aluinn—



"Strua’ gun an t-éud tha’n uachdar mo chleibh,
Gad bhualadh-s’ an ceud aite—

Na faighinn thu réidh pdsd’ on a chleir

B’ fhasa dhomh-féin tearnadh.

S tu 'n ainnir tha grinn, mileanta, binn,
Le d’ cheileir a seinn oran,

'S e bhi na do dhail a dh’oidhche sa 1la,
Thoilicheadh cail m’ oige:

Gur gile do bhian na sneachd air an fhiar,
S na canach air sliabh mointich,

Nan deanadh tu ruin tarruinn rium dlu’
Dheanainn gach turs’ fhogar.

Carair gu réidh clach agus cré

Ma’m leabaidh-s’ a bhri t-uaisle—

'S fada mi 'n éis a feitheamh ort féin

S nach togair thu ghéug suas leam,

Na b’thus a bhiodh tinn, dheanainn-sa luim,
Mas biodh tu fo chuing truaighe,

Ach ’'s goirid an dail gum faicear an la

'M bi prasgan a’ tra’l m’uaigh-sa!

"Mallachd an tus, aig a mhnaoi-ghluin’,

Nach d’ adhlaic sa chtuil bed mi!

Mu’n d’ fhuair mi ort iuil ainnir dheas ur,
S nach duirig thu fiu pog dhomh,

Tinn gu’n bhi slan, duisgt’ as mo phramh,
Cuimhneachadh dan podsaidh

Mo bheannachd ad dheigh, cheannaich thu-fein,
Le d’ leannanachd gle o0g mi.

ORAN CUMHAIDH.
LE UILLEAM ROS

Tha mise fo’ mhulad sa’n am

Cha’n olar leam dram le sunnt,

Tha dirrag air ghlir ann mo chail

A dh-fhiosraich do chach mo ruin,

Cha 'n fhaic mi ’dol seachad air sraid
An cailin bu tlaithe suil;

S e sin a leag m’aigneadh gu lar

Mar dhuilleach bho bharr nan craobh.

A ghruagach is bach’liche cul

Tha mise ga t-iunndran mor,

Ma thagh thu deagh aite dhut fein
Mo bheannachd gach ré ga ’'d’ choir:

Tha mise ri osnaich ’"na d’ dheigh,
Mar ghaisgeach an déis a leodn;

Na laidhe san araich gun fheum

S nach teid anns an t-sréup ni’s mo!



S d’ fhag mi mar iudmhail air tréud,
Mar fhear nach toir spéis do mhnaoi,
Do thuras thar chuan fo’ bhreid,

Thug bras shileadh dheur om shuil—
B’ fhearr nach mothaichinn fein

Do mhaise, do cheill, ’s do chliu,

No suairceas milis do bheil

S binne no séis gach ciuil.

Gach anduin’ a chluinneas mo chas
A cuir air mo nadur fiamh;—

A cantain nach eil mi ach bard

S nach cinnich leam dan is fiach—
Mo sheanair ri paigheadh a mhail,
'S m’"athair ri malaid riamh
Chuireadh iad gearain an crann,
A’s ghearainn-sa rann ro’ chiad.

S fad a tha 'm aigne fo ghruaim

Cha’ mhosgail mo chluain ri ceol,

'M breislich mar anrach a chuan

Air bharraibh nan stuadh ri ceo.

S’ e iunndran t-abhachd bhuam

A chaochail air snuadh mo neoil,

Gun sugradh, gun mhire, gun uaill,

Gun chaithream, gun bhuadh, gun tredir!

Cha duisgear leam ealaidh air aill’,
Cha chuirear leam dan air doigh,

Cha togar leam fonn air clar

Cha chluinnear leam gair nan og.

Cha dirich mi bealach nan ard
Le suigeart mar bha mi’n tos,
Ach triallam a chadal gu brath
Do thalla nam bard nach beo!

ORAN DO MHAC-’IC-ALASDAIR GHLINNE-GARAIDH.
LE ATILEAN DALL.

Faigh a nuas dhuinn am botul,

'S theid an deoch so mu ’'n cuairt,
Lion barrach an copan,

Cum socradh a chuach;

Tosda Choirneil na féile

Leis an eireadh gach buaidh,
Oighre Chnoideart a bharraich,

’S Ghlinne-garaidh bho thuath

Thig ort measair a’s adharc,
Agus taghadh nan arm,

Le d’ mhiol-choin air lomhainn,
'S iad romhad a’ falbh:

"Nuair theid thu do ’'n mhonadh,
Bidh fuil air damh dearg;

Cas a shiubhal an fhirich,



Leat ’'chinneadh an t-sealg.
Faigh a nuas, &c.

S tu marbhaich’ a choilich,
S moch a ghoireas air chrann,
Bhuic bhioraich an t-seilich
Agus eilid nam beann:

'S tric a leag thu na luath’s
A chaol-ruaghag ’'s a mhang,
Nuair a ruigeadh do luaidhe
Cha ghluaiseadh iad eang.
Faigh a nuas, &c.

S tu namhaid na h-eala,

Lamh a mhealladh a gheoidh;

B’ fhearr leat ’fhaicinn ’'s an adhar,
Na na laidhe air 1lon,

Air iteig ga chaitheamh,

S’ luaidhe neimh’ air a thoir

Bho ghunna beoil chumpaich.

S cha bhiodh uin’ aige beo.

Faigh a nuas, &c.

Lean do chruadal, ’'s do ghaisge,
'S am fasan bu dual

A bhi colgarra, cosant’

Gu brosnachadh sluaigh:

Gu h-armailteach, treubhach,

Gu geur lannach, cruaidh;

S tu shliochd nam fear treuna,
Nach geilleadh ’s an ruaig,
Faigh a nuas, &c.

Tha ’'n naidheachd so fior
Aig luchd innse nan duan,
Gur sgeul e ro chinnteach,
Air do shinnsir bha buaidh;
Nach do dhibir an deas-lamh,
Ach seasamh ’'s gach uair

S 1 bhuidhneadh a chis

Ri uchd strithe le fuaim.
Faigh a nuas, &c.

Ghabh thu tlachd a’s deagh-cheutaidh,
Do 'n bheus a bh’ aig cach,

Luchd bhreacan an fheilidh

A dh’ eireadh a’ d phairt:

Toirm fheadan ga ’'n gleusadh,

Leat is eibhinn an gair’,

Mar ri binneas nan teud,

'S a bhi g’ eisdeachd nam bard,

Faigh a nuas, &c.

"Tog suas an crann direach,
S brat rimheach gun sgath,



Le cularaibh rioghail

A dh’ innseas co iad;

S cha "n db do chuid gillean
Dol an iomairt na spairn,

S tu fein air an toiseach

A toirt mosglaidh da’ n cail.
Faigh a nuas, &c.

Tog colg ort, fhir ghasta,

Bi gaisgeil s gu 'm faod;

Thig marcaich, a’s coisichean
Ort as gach taobh;

A sheasamh do chorach,
Clann-Domhnuill an fhraoich;

Thig do chinneadh a d’ chomhnadh,
A chraobh chdomhraig nan laoch!
Faigh a nuas, &c.

Tha fir chalma ro fhearail,

Ann a ’'d fhearannaibh fein,

Eadar Cnoideart ’'s Gleann-Garadh,
"Theid barraicht’ air ghleus:
"Chuireas cul air an naimhdean;
Tha 'n ceannard ga 'n reir:

S cha ghabh thu bhi ceannsaicht’
Le Granndaich Shrath-Spé.
Faigh a nuas, &c.

'S leat cairdeas, le durachd
Fir ur Innse-Gall,

Nach gabh giorag na muiseag,

"N am rusgadh nan lann;

Na ’'n cluinneadh iad stri riut,
Bhiodh miltean diubh ’"nall;

Mu 'n leigeadh iad cus ort

'S iad a dhubhladh do ranc.
Faigh a nuas, &c.

Thig a d’ choinneamh le farum
Buidhean bhras nan arm cruaidh

A bhuaileadh na buillean

S a chuireadh an ruaig

"Bha gu h-ardanach, reachdmhor,

Gu feachd a dol suas

Bho Cheapaich nan craobh,

"Dh-fhag na glaoidh ’'s a Mhaol-ruaidh,
Faigh a nuas, &c.

Bho Chomhann nam bradan,

Is gasd’ thig fo thriall,
Clann Iain gun ghealltachd,
Bha ’'neart-san leat riamh,
Le 'n airm an deagh ordugh,
Luchd a leonadh nam fiadh,
S a dheanadh an tolladh
Mu 'n cromadh a ghrian.
Faigh a nuas, &c.



Co ’'thairneadh riut riobadh
Nuair ’'thig nam beil bhuat?

Tarl’ Antrum a Eirinn

Leis an eireadh na sluaigh;
Mac-’Ic-Ailein nan geur lann,
Dheanadh euchd air a chuan,
Aig am beil na fir ghleusda
"Dhol a reubadh nan stuadh.
Faigh a nuas, &c.

Thig iad sid ort le duthchas

Bho thur nan clach reidh,

Braithrean Dhomhnuill, Clann-Dhughaill,
Marcaich shunntach nan stéud:

Clann an t-Shaoir bho thaobh Chruachainn.
Bha cruadalach tréun;

Ge d chaill iad a choir

"Bh’ aig an sedrs’ ann an Sleibht’.

Faigh a nuas, &c.

ORAN LEANNANACHD.
LE ATLEAN DALL.

Nam faighinn gille r’a cheannach,

A bheireadh beannachd gu Mairi,

S mo shoraidh le caoimhneas

A dh-fhios na maighdinn’ a chraidh mi;
Ged nach tug mi dhut faoidhrean,

Ann am foill dhut cha d’ fhas mi;

'S mar a math leam thu fallain,

Nar a mheal mi mo shlainte!

Nar a mheal mi mo chota,
Mar b’e mo dheoin a bhi lamh riut,

S a bhi briodal ri ’'m leannan,
An seomar daingeann nan claraidh,
An iuchair fhaotainn am’ phoca,

S gun an toir a bhi laimh ruinn,
S mi gun deanadh do phogadh,

Gun fheodraich de m’ chairdean.

Gun fheodraich de m’ chairdean,

'S fada a dh’fhalbhuinn a d’ choinnidh
Far an deanainn riut codhail,

Cha bhidhinn beo gun a cumail:

Tha mo dhuil ann sa mhaighdein

Nach treig do chaoimhneas mi uile;

S mar do chaochail do abhaist,
Gheibhinn t-fhailt’ agus t-fhuran.

'S e t-fhuran a leon mi



A dh’ fhag am bron so air m’ aigneadh,
A thromaich m’ intinn fo’ éislein,

Cha dean mi eiridh le graide:

Tha mo chridhe neo-shunntach,

Tha mi bruite fo’m aisnean,

Aig a mheud ’'s thug mi ’‘ghaol dut,

S nach fhaod sinn ’"bhi tachairt.

Nach faod sinn ’'bhi tachairt

An aite falaich no ’'n uaigneas,
Far an deanainn riut beadradh,

A ’'s tacan cleasachd air uairean;
Ach se lagaich mo mhisneach,

Nach faod mi tric ’'bhi mu ’'n cuairt dhut:

B’ fhearr a phog na ’'bhi falamh,
Mar a faigh mi do bhuannachd,

Cha 'n "eil m’ éibhneas air thalamh,
Mar a faigh mi thu ’'Mhairi!

Cha dual domh bhi fallain

Ma bhios mi fada mar tha mi:

Cha ghuidhinn mo ghalar

Do m’ charaid no ’'m namhaid;

Chaidh acaid am chridhe,

"S cha dean lighichean bonn sta dhomh!

Beul milis, dearg, daite,

Deud snaighte mar dhisnean,

Suil ghorm is glan sealladh

Fo 'n chaol mhal’ aig an ribhinn;
Tha cul buidhe mar or ort,

Is boidhche nan dithean;

Blas na meal’ air do phogan,

'S be mo dhedin bhi riut sinnte.

Ge 'd chum mi falach an sgeula

Tha mi 'n deigh bho cheann greis ort;
Aig a mhiad ’'s thug mi ghaol dut

Tha 'm aodunn air preasadh:

Dh-fhas glaise ’'nam ghruaidhean,

S bochd a bhuaidh th’ air an t-sheirc
A chaochail mo shnuagh dhiom,

Mar dhuine truagh ’'thig & teasaich.

Mar dhuine truagh thig a teasaich,

A bhiodh fad ann am fiabhras,

'S ann a dh-fhas mi mar fhuathaich’,
Cho cruaidh ris an iarunn;

Ach bho thoiseach ar sinnsridh,

“S tril ni thig gun iarraidh,

An gaol agus eagal,

S gun leith-sgeul an t-iadach.”

EALAIDH GHAOIL.

sin,



LE EOBHON MAC-LACHUINN.

Air faillirin, illirin, uillirin o,
Air faillirin, 1llirin, uillirin o,
Air faillirin, illirin, uillirin o,
Gur boidheach an comunn,

"Th’aig coinneamh 'n t-Strath-mhoir.*

Gur gile mo leannan

Na’n eal’ air an t-shnamh,
Na cobhar na tuinne,

'S e tilleadh bho’n traigh;

<eng>* The chorus and first stanza of this song are not Maclachlan’s.
They were composed by Mrs Mackenzie of Balone, at a time when, by
infirmity, she was unable to attend the administration of the Lord’s
Supper in Strathmore of Lochbroom—and ran word for word the same except
the last two lines of the verse which are slightly altered. Our talented
author got them and the air from some of the north country students in
Aberdeen. All the other stanzas, however, are original, and worthy of the
poetic mind of Maclachlan. The following translation of it by the
celebrated author, we subjoin for the gratification of the English
reader:—

TRANSLATION.

Nor the swan on the lake, or the foam on the shore,

Can compare with the charms of the maid I adore:

Not so white is the new milk that flows o’er the pail.

Or the snow that is show’r’d from the boughs of the vale.

As the clouds yellow wreath on the mountains high brow,
The locks of my fair one redundantly flow;

Her cheeks have the tint that the roses display,

When they glitter with dew on the morning of May.

As the planet of Venus that gleams o’er the grove,

Her blue-rolling eyes are the symbols of love:

Her pearl-circled bosom diffuses bright rays,

Like the moon, when the stars are bedimm’d with her blaze.

The mavis and lark, when they welcome the dawn,
Make a chorus of joy to resound through the lawn:
But the mavis is tuneless—the lark strives in wvain,
When my beautiful charmer renews her sweet strain.

When summer bespangles the landscape with flow’rs,

While the thrush and the cuckoo sing soft from the bowr’s,
Through the wood-shaded windings with Bella I’1l1l rove,
And feast unrestrained on the smiles of my love.<gai>

Na’m blath-bhainne buaile,

S a chuach leis fo bharr,

Na sneachd nan gleann dosrach,
"Ga fhroiseadh mu’n bhlar

Air faillirin, &c.



Tha cas-fhalt mo ruin-sa

Gu siubhlach a sniomh,

Mar na neol bhuidhe ’ lubas

Air stucaibh nan sliabh,

Tha ’ gruaidh mar an ros,

"Nuair a’s boidhche ’"bhios fhiamh,
Fo ur-dhealt a Chéitein,

Mu’n éirich a ghrian.

Air faillirin, &c.

Mar Bhénus a boisgeadh

Thar choiltibh nan ard

Tha a miog-shuil ga m’ bhuaireadh
Le suaicheantas graidh:

Tha braighe nan séud

Ann an eideadh gach aidh

Mar ghealach nan speur

S i cur reultan fo phramh.

Air faillirin, &c.

Bi’dh 'n uiseag ’s an smedrach
Feadh lodointean nan driuchd,
"Toirt failte le’n orain

Do’n og-mhadainn chiuin;

Ach tha’n uiseag neo-shedlta,
'S an smeorach gun sunnt,
"Nuair ’ thoisichcas m’ éudail
Air gleusadh a ciuil.

Air faillirin, &c.

"Nuair thig samhradh nan noinean
A comhdach nam bruach,

S gach eoinean ’sa chroc-choill’
" A ceol leis a chuaich,

Bi’dh mise gu h-éibhinn.

"A leumnaich ’s a ruaig,

Fo dhlt-mheuraibh sgaileach

A maran ri m’ luaidh.

Air faillirin, &c.

ORAN D’A LEANNAN.
LEIS AM BARD CONANACH.

Fhuar mi sgéula moch an de,

'S cha deach’ mi 'n éis ri chluinntinn,

S cha tug mi geill nach deanainn feum,

Le gaol do 'n té mu 'n d’ innseadh,

S cha toir mi fuath dh’ i, ’'s beag mo luaidh air,
Ged a fhuair mi cinnt air,

'S dh’ aindeoin cruadal ga ’'n toir cuairt sinn,
Gheibh sinn bhuainn ri tim e.

A ghruagach dhonn, ma dh’ fhas thu trom,
Tha mis air bhonn nach diobair,

Gu 'n seas mi thu, air bhialthaobh cuirt,
'S cha '"n ann an duil do dhiteadh,



Tha mi air bheachd gu 'n seas mi ceart,
Ge ’'"d bheir am Parson cis diom,

'S gu 'm paighinn daor air ra do ghaoil,
Na ’'n tarainn saor ’'sa ’'n tim so.

Gu 'm paighinn daor gu t-fhagail saor,
Mu 'n leiginn t-aodann narach’,

Fa chomhair cuirt mar fhasan ur,

S’ nach robh e 'n run do naduir,

Cha n’ eil mi 'n dul thu dhol na 'n luib,
Mur tig a chuibhle cearr oirnn,

S ma chumas airgead thu o chis,

Gu 'n seas mi fhin na t-aite.

Gur fad a rachainn ann ad leithsgeul,
Gu do sheasamh cliuiteach,

S ghabhainn uileadh orm an seisein,

Gu d’ leith-trom a ghiulan,

’S ged chumadh iad mi ann gun lasadh,
Gus an at mo shuilean,

Mar diobar ceartas mi, cha 'n fhaicear,
Chaoidh thu ac’ fo mhuiseag.

A’ Righ nan duil! nach mi bha ’'s tu,

Dol fo na siuil do dh-Eirinn,

Na thir eile ’'s faide bhuainn,

Nach d’ ruig ar suaimhneas fheutainn,

S truagh nach faicinnse bhi seodladh,

A’s sinn air bord le chéile,

Gun duil a chaoidh thigh’n’ air ar 'n edlas,
Do’n Roinn-Eorp na dheigh sin!

Ach cia mar ’s urrainn domh bhi beo,
"S cho mar sa thug mi spéis dut?

Na cia mar dh’ fhaodas mi bhi stoilte
S mi gun choir air t-fheutainn?

Ged fhaighinn airgead na Roinn-Eorpa,
Agus oOr na h-Euphaid,

Cha chumadh e mi suas car uaire,

S tu bhi bhuam gun sgeul ort.

Ach cuis mo chruadail, s faide bhuam,
An diugh da uair na 'n dé thu!

S ma leanas tu mar sinn air luaths,
Gu 'm bi sinn cuairt bho chéile,

Ach ma thionndas tu do shlios rium,
'S fiosrach mi mar dh’ eireas,
Gur gearr an uin a thamhas tu,
"Nuair thig do chul na dheigh sin.

Mas e gun chuir thu rium do chul
Ann an duil mo threigsinn,

Gus an cuir iad mi ’'sa 'n uir
Cha dean mi turn ad dheighse;



Cia mar dh’ fhaodas mi bhi saor,

S nach dean an saoghal feum dhomh?
Mo chridh air fhalach le do ghaol,
Gun duil a chaoidh ri fheutainn!

Tha gaol nam boireannach o 'n oige,
Mar an cedo ’sa chéitean,

Laidhidh e ri madainn dhriuchd,

Ri lar cho dlu ’s nach 1léir dhuinn,
Chi mi 'n t-adhar a’s an beanntan,
Dol an ceann a chéile,

Ach sgaoilidh e ri uin ro ghearr
Gun fhios cia 'n t-ait’ an téid e.

Gur mor a bh’ agam ort do mheas,

'S cha tug mi fios do chéch air,

S o 'n is beairt e tha gun fhios,

Cha 'n innis mis gu brach e,

Gu’m beil an sean-fhacal o shinnsear’,
Tigh’n gu cinnt an drasda—

“Gur faide bhuam an diugh na ’'n dé,

A bhean nach d’ fheud mi thaladh.”

Cha 'n eil mo chadal domh ach cuirt,
S cha 'n eil mo dhuisg ach cianail,
Cha n’ eil an obair dhomh ach cradh,
'S cha n’ fheairrde mi bhi diamhain,

[TD 65]

"Cha dean laidhe dhomh ach creuchdan,
S cha tolir eiridh dhiom iad,
Cha toir asdar mi gu slainte,
S cha 'n fhasa tamh no gniomh dhomh.

Ged a tha mi 'n so ’'sa ghleann,

Cha b’ e bhi ann a b’ fhearr leam,

'S mar b’ e cruaidhead mo chomannd,

Bu luath mo dheann ga fhagail,

Gur fada 'n aimsir tha o ’'n uair,

A chualas bhi ga radhainn,

Gur cruaidh an reachd a bhi fo smachd,
'S bidh mise nochd mur tha mi!

Cha b’ e chuis bhi nochd an glais,

Na 'n tiginn aisde a maireach,

Ach bhi ’'s na fiabhrais fad sheachd bliadhna,
Gun la riamh dhiu tearuinnt;

Cha robh uair gun chuartach ur dhomh,

Gur ciuirte rinn iad m’ fhagail,

Nis o ’'n lagaich iad mo phearsa,

Tha mo sgairt air failinn!

MALTI BHEAG OG.

Nach truagh leat mi s mi ’'m priosan,
Mo Mhali bheag og,

Do chairdean a’ cuir binn’ orm,

Mo chuid de ’'n t-saoghal thu.



A bhean na mala mine,

S na 'm pogan mar na fioguis,
S’ tu nach fagadh shios mi,

Le mi-ruin do bheoil.

Di-domhnaich anns a’ ghleann duinn,
Mo Mhali bheag og,

"Nuair thoisich mi ri cainnt riut;
Mo chuid de’n t-shaogal mhor.
"Nuair dh ’fhosgail mi mo shuilean,
S a sheall mi air mo chul-thaobh;
Bha marcach an eich chruthaich,
Tigh’n’ dlu air mo 1lorg.

'S mise bh’air mo bhuaireadh,

Mo Mhali bheag og,

"Nuair ’thain an ’sluagh mu’n cuairt
Mo ribhinn ghlan ur:

S truagh nach ann san uair ud,

A thuit mo lamh o m’ ghualainn,

Mu’n d’ amais mi do bhualadh,

Mo Mhali bheag og.

Gur boidhche leam a dh’fhas thu.
Mo Mhali bheag og,

Na’n 1ili ann san fhasach,

Mo cheud ghradh ’'s mo ruin:

Mar aiteal caoin na gréine

Ann am madainn chituin ag eiridh,
Be sud do dhreach a’s t-eugais,
Mo Mhali bheag og.

S mise a thug an gaol

Dha mo Mhali bhig o¢ig,

Nach dealaich rium sa’n t-saoghal,
Mo nighean bhoidheach thu.

Tha t-fhalt air dhreach nan teudan,
Do ghruaidhean mar na caoran;

Do shuilean, flathail, aobhach,

S do bheul-labhairt ciuin.

Shiubhlainn leat an saoghal,

Mo Mhali bheag 0g;

Cho fad a’s cul na gréine,

A gheug a’s ailli gnuis;

Ruithinn agus leumainn,

Mar fhiadh air bharr nan sléibhtean,
Air ghaol ’'s gum bithinn reidh ’'s tu,
Mo Mhali bheag 0g.

S truagh a rinn do chairdean,

Mo Mhali bheag og!

"Nuair thoirmisg iad do ghradh dhomh,
Mo chuid de ’'n t-saoghal thu:

Nan tugadh iad do lamh dhomh,

Cha bhithinn-’s ann san am so,

duinn,



Fo’ bhinn air son mo ghraidh dhut,
Mo Mhali bheag og.

Ge d’ bheirte mi bho’n bhas so,

Mo Mhali bheag og,

Cha ’'n iarrainn tuille dalach,

Mo cheud ghradh ’'s mo ruin:

B’annsa ’‘n saoghal-s’ fhagail,

'S gu’m faicinn t-aodann ghradhach;
Gu’n chuimn’ bhi air an la sin,

S na dh’fhag mi thu ciuirt’.

MAIRI LAGHACH.
LE TIAN MAC-DHOMHNUILL, LOCH-BHRAOIN.

LUINNEAG.

H6, mo Mhairi laghach,
'S tu mo Mhairi bhinn,
H6, mo Mhairi laghach,
S tu mo Mhairi ghrinn:

HO, ho mo Mhairi,

'S tu mo Mhairi bhinn,
Mhairi bhoidheach lurach,
Rugadh anns na glinn.

B’0g bha mis’ a’s Mairi

'M fasaichean Ghlinn-Smeoil,
"Nuair chuir macan-Bhenuis,
Saighead gheur 'n am fheoil;
Tharruinn sinn ri chéile,

Ann an eud cho beo,

S nach robh air an t-saoghal;
A thug gaol cho mor,

Ho, mo Mhairi, é&c.

'S tric bha mis’ a’s Mairi,

Falbh nam fasach fial,

Gu’n smaointean air fal-bheairt,
Gu’n chail gu droch ghniomh;

Cupid ga n-ar taladh,

Ann an cairdeas dian;

S barr nan craobh mar sgail dhuinn,
"Nuair a b’ aird’ a ghrian.

Ho, mo Mhairi, &c.

Ged bu leamsa Alba’

A h-airgead a’s a maoin,
Cia mar bhithinn sona

Gu’n do chomunn gaoil?

"B annsa bhi ga d’ phogadh,
Le deagh choir dhomh fhein,
Na ged fhaighinn storas,

Na Roinn-Eorp’ gu léir

Ho, mo Mhairi, é&c.



Tha do bhroilleach soluis
Lan de shonas graidh;

[TD 69]

Uchd a’s gile sheallas,

Na 'n eal’ air an t-snamh:
Tha do mhin-shlios, fallain,
Mar chanach a chair;

Muineal mar an fhaoilinn

Fo '"n aodainn a’s aillt’.
Ho, mo Mhairi, &c.

Tha t-fhalt bachlach, dualach,

Ma do chluais a’ fas,

Thug nadur gach buaidh dha,

Thar gach gruaig a bha:

Cha 'n 'eil dragh, no tuairgne,
"Na chuir suas gach 1la;

Chas gach ciabh mun-cuairt dheth,
S e "na dhuail gu bharr.

Ho, mo Mhairi, &c.

Tha do chailc-dheud shnaighte
Mar shneachda nan ard;

T-anail mar an caineal;

Beul bho’m banail failt:
Gruaidh air dhreach an t-siris;
Min raisg chinnealt, thla;

Mala chaol gu’n ghruaimean,
Gnuis gheal ’s cuach-fhalt ban.
Ho, mo Mhairi, é&c.

Thug ar n-uabhar barr

Air ailleas righrean mor;

B’ iad ar leabaidh stata
Duilleach ’s barr an fheoir:
Fluraichean an fhasaich

"Toir dhuinn cail a’s treodir,
A’s sruthain ghlan nan ard

A chuireadh slaint ’s gach por.
Ho, mo Mhairi, &c.

Cha robh inneal ciuil,

A thuradh riamh fo ’'n ghréin,
A dh’-aithriseadh air choir,
Gach ceol bhiodh againn fhein;
Uiseag air gach ldnan,
Smeodrach air gach geig;

Cuthag ’'s glg-gug aic’,
"Madainn churaidh Chéit’.

Ho, mo Mhairi, &c.

<eng>TRANSLATION BY D. MACPHERSON, BOOKSELLER, LONDON.
Chorus.

Sweet the rising mountains, red with heather bells,
Sweet the bubbling fountains and the dewy dells,



Sweet the snowy blossom of the thorny tree,
Sweeter is young Mary of Glensmole to me.

Sweet, O sweet! with Mary o’er the wilds to stray,

When Glensmole is dressed in all the pride of May—
And, when weary roving through the greenwood glade,
Softly to recline beneath the birken shade.

Sweet the rising mountains, &c.

There to fix my gaze in raptures of delight,

On her eyes of truth, of love, of life, of light—
On her bosom purer than the silver tide,

Fairer than the cdnach on the mountain side.
Sweet the rising mountains, &c.

What were all the sounds contrived by tuneful men,
To the warbling wildnotes of the sylvan glen?
Here the merry lark ascends on dewy wing,

There the mellow mavis and the blackbird sing.
Sweet the rising mountains, &c.

What were all the splendour of the proud and great,
To the simple pleasures of our green retreat?

From the crystal spring fresh vigour we inhale;
Rosy health does court us on the mountain gale.
Sweet the rising mountains, &c.

Were I offered all the wealth that Albion yields,
All her lofty mountains and her fruitful fields,
With the countless riches of her subject seas,

I would scorn the change for blisses such as these!
Sweet the rising mountains, &c.<gai>

FEAR A BHATA.

Fhir a bhata, na horo-eile,
Fhir a bhata, na horo-éile;
Fhir a bhata, na horo-eile,
Gu ma slan dut, ’'s gach ait an téid thu.

'S tric mi sealltuinn o’n chnoc a’s airde,
Dh-fheuch am faic mi fear a bhata:

An tig thu ’'n diugh, na’n tig thu maireach?
S mar tig thu idir, gur truagh a ta mi.
Fhir a bhata, na horo-eile, &c.

Tha mo chridhe-sa briste, bruite;

'S tric na deoiribh a ruith o’'m shuilean;
An tig thu nochd, na 'm bi mo dhuil riut?
Na 'n duin mi ’'n dorus, le osna, thursaich?
Fhir a bhata, na horo-eile, &c.

'S tric mi foidhneachd de luchd nam bata,
Am fac iad thu, na 'm beil thu sabhailt;

S ann tha gach aon aca rium a 'g raite,
Gur gorach mise ma thug mi gradh dhut.
Fhir a bhata, na horo-eile, &c.

Gheall mo leannan domh gun dhe 'n t-sioda,
Gheall e sud agus breacan riomhach;

Fain’ o0ir anns am faicinn iomhaigh;

Ach ’'s eagal leam gun dean e diochuimhn’.
Fhir a bhata, na horo-eile, &c.

Cha 'n eil baile beag ’'s am bi thu,

Nach tamh thu greis ann, a chur do sgios diot;
Bheir thu lamh air do leabhar riomhach,

A ghabhail dhuanag ’s a bhuaireadh nionag.
Fhir a bhata, na horo-eile, &c.

Ged a thuirt iad gu’n robh thu aotrom,

Cha do laghadaich sud mo ghaol ort;

"Bi’dh tu m’ aisling anns an oidhche,

A’s anns a mhadainn bi’dh mi "ga t-fhoineachd.
Fhir a bhata, na horo-eile, &c.

Thug mi gaol dut’ ’'s cha 'n fhaod mi aicheadh;
Cha ghaol bliadhna, ’s cha ghaol raidhe;

Ach gaol a thoisich ’'nuair bha mi m’ phaisde,
S nach searg a chaoidh, gus an claoidh am bas
Fhir a bhata, na horo-eile, &c.

Tha mo chairdean gu tric ag innseadh,

Gu’m feum mi t-aogas a chuir air diochuimhn’;
Ach tha 'n comhairle dhomh cho diamhain,

S bhi pilleadh mara ’'s i tabhairt lionaidh.
Fhir a bhata, na horo-eile, &c.

Tha mo chriosan air dol an airde,
Cha’n ann bho fhidhleir, na bho chlarsair;

Ach bho stiuireadair a bhata—

mi.

S mur tig thu dhachaigh, gur truagh mar tha mi.

Fhir a bhata, na horo-eile, &c.

Bi’dh mi tuille gu tursach, deurach,
Mar eala bhan ’s i an déis’ a reubadh;
Guileag bais aic air lochan feurach,
A’s cach uileadh an deigh a tréigsinn.
Fhir a bhata, na horo-eile, &c.

AN NIGHEAN BHUIDH BHAN.

LE DOMHNULL MAC-AONGHAIS.

Mo nighean bhui’ bhan na falbhadh tu leam,
Mo nighean bhui’ bhan na falbhadh tu leam,
Mo nighean bhui’ bhan na falbhadh tu leam,

Gu’'n ceannaichinn gun de’n t-shioda dhut.

Nighean bhan th’air cnoc mhurain,



Dha’n tug mi mo ghaol o’n uiridh,
B’ annsa leam na Or na cruinne
"Chuilein thu bhi’ sinte rium.

Mo nighean bhui’ bhan, &c.

S furasd dhomh-sa’ ghruagach t-aireamh,
Do chul dualach, cuachach, faineach,
Gruaidh thana, dhearg, a’s glan’ dearsadh;
'S falt mar bharr nan dithean ort.

Mo nighean bhui’ bhan, &c.

Tha thu gu ro bhoidheach taitneach,
Foghainteach, deas, ann am pearsa,

Cha 'n urra’ mi chiall ’"s a thasgaidh,
Trian dheth do thlachd innseadh dhut.
Mo nighean bhui’ bhan, &c.

S mall do rosg, ’'s gur glan do leirsinn,
Suil ghorm, mar dhearcag an t-shleibhe,
Mala chaol a’s caoine réidhe,

Cha bu bhreug ach firinn sud.

Mo nighean bhui’ bhan, &c.

Calpa ban nach iarr an gartan,

Troigh shocrach nach dochunn faiche,

S e mheudaich cho moér mo thlachd dhiot,
Chionns nach faicte mi-ghean ort.

Mo nighean bhui’ bhan, &c.

Beul is binne sheinneas orain,
Milis, blasda, socair, comhnard,
Gu fonnor, farasd, ro dhoigheil,
Cha bhi sgdd ri’ inns’ oirre.

Mo nighean bhui’ bhan, &c.

Anna, ged’ nach eil mi stocail,

Cha 'n i’'n t-shnathad mo cheird chosnaidh,
Dheannain aran eorna ’s corca

Mar ris an droch shide dhut.

Mo nighean bhui’ bhan, &c.

Ma ni thu mar a tha thu labhairt,

S gu’n cum thu rium-sa do ghealladh,
So mo lamh gur mi do leannan,

S nach bi ba-laoch sinte riut.

Mo nighean bhui’ bhan, &c.

AN CAILIN DILEAS DONN.

LE EACHANN MAC-CHOINNICH, LOCH-BHRAOIN.

Gu ma slan a chi mi,
Mo chailin dileas donn;

Bean a’ chualain réidh,



Air an deise dh-eireadh fonn;

'S i1 caint do bheoil bu bhinn leam,
'N uair a bhiodh m’ inntinn trom,
S tu thogadh suas mo chri

"Nuair a bhi’dh tu bruidhinn rium.

Gur muladach a ta mi,

'S mi nochd air aird a chuain,
'S neo shunntach mo chadal domh,
S do chaidridh fada bhuam;

Gur tric mi ort a smaointeach;
As t-aogais tha mi truagh;

'S mar a dean mi t-fhaotainn
Cha bhi mo shaoghal buan!

Suil chorrach mar an dearcag
Fo’n rosg a dh-iathas dlu;
Gruaidhean mar an caoran

Fo 'n aodann tha leam ciuin—
Mar d’ aithris iad na bhreugan,
Gu’n tug mi féin dut ruin;

'S gur bliadhna leam gach la’
Bho’n uair a dh-fhag mi thu.

Theireadh iad mas d’ fhalbh mi bh’uat,
Gu 'm bu shearbh leam dhol ad choir;
Gu’'n do chuir mi cul riut,

S gu’n dhiult mi dhut mo phog.

Na cuireadh sid ort curam,

A ruin—na creid an sgleo;—

Tha t—-anail leam ni ’s curaidh,

Na’n druchd air bharr an fheoir.

Tacan mu’n do sheol sinn,
S ann a thoisich cach

Ri innseadh do mo chruinneig-sa,
Nach pillinn-sa gu brath.

Na cuireadh sid ort gruaimean

A luaidh; ma bhios mi slan,

Cha chum dad idir bhuat mi,

Ach saighead chruaidh a bhais.

Tha moran de luchd aimlisg,

S a sheannachais an droch sgeoil,
An chridheacha mar phuisean,

Cha chuimhnich iad air choir,

Ach na creid an sgeula;

Ma gheibh a’ chléir oirn coir,

'S ma dh’ fhanas sinn bho chéile,
'S i 'n éigin a bheir oirn’

Tha 'n snaim a nise ceangailte,
Gu daingeann agus teann;

S e their luchd na fanoid rium
Nach ’"eil mo phrdthaid ann:—

"M fear aig am beil fortan,

Tha crois aige na cheann,



'S tha mise taingeil, toilichte,
Ge d’ tha mo sporan gann.

AN GILLE DUBH CIAR-DHUBH.

Cha dirich mi brughach,

S cha shiubhail mi mointeach,
Dh-fhalbh mo ghuth cinn,

’S cha sheinn mi oran.

Cha chaidil mi uair,

O luan gu domhnach,

S an gille dubh ciar-dhubh
Tighinn fo m’ uidh.

S truagh nach robh mise,

S an gille dubh ciar-dhubh;
An aodainn na beinne

Fo shileadh nan siantan;

An lagan beag féasaich,

Nan aitigin diamhair,

’S cha ghabh mi fear liath
S e tighinn fo m’ uidh.

Dh-o0lainn deoch-slaint’,

A ghille dhuibh chiar-dhuibh

Do dh-uisge nan 10n,

Cho deodonach ’'s ge b’ fhion e,

Ged tha mi gun or,

Tha ni ’'s leor tigh’nn d’am iaraidh,
S cha ghabh mi fear liath

S e tighinn fo m’ uidh.

Mo ghille dubh boidheach,
Ge gorach le cach thu;
Dheanainn do phosadh,

Gun deoin da mo chairdean;
Shiubhlain leat fada,

Feadh lagan a’s fhiasach,
S cha ghabh mi fear liath,
S tu tighinn fo m’ uidh.

Mo ghille dhubh laghaich

S neo-raghainn leam t-fhagail,
Na 'm faicinn an cuideachd thu,
Thaghainn ro chach thu;

Ged’ fhaicinn cuig mil’,

Air chinnt gur tu b’ fhearr leam,
Cha ghabhainn fear liath

S tu tighinn fo m’ uidh.

'S luaineach mo chadal,

Bho mhadainn di-ciadain,

S bruaileanach m’ aigneadh,

Mur furtaich thu chiall mi.

'S mi raoir air dhroch leabaidh,



Cha’n fhada gu liath mi,
S an gille dubh ciar-dhubh,
Tighinn fo m’ uidh.

MORT GHLINNE-COMHANN.
LEIS A BHARD MHUCANACH.

Lamh Dhé leinn a shaoghail!

Tha thu carrach, mar chaochla nan sion,

An ni nach guidheamaid fhaotainn

Mar na sruthaibh ag aomadh a nios;

'S i1 chneidh féin, thar gach aobhar,

Bhios gach duine ri caoine, ’'s e tinn,

Breth Mhic-Samhain air saoidhean,

Tigh’nn a ghleachd ruinn a thaobh cul ar cinn.

A Righ! fheartaich na gréine

Tha’n cathair na féile, dean sith,

Ri cloinn an fhir a bha ceutach,

Nach bu choltach ri féile fir chrion;

"N uair a thogta leat bratach,

Croinn chaola, fraoch dait’, agus piob,
Bhiodh mnai ghaoil, le fuaim bhas

A’ caoi laoich nan arm sgaiteach ’'s an stri.

Gu’n robh aigne duin’ uasail

Aig a bhail’ agus uaithe a’ d’ choir,
Cha b’ i ghéire gun tuigse

Bha sa bheul bu neo-thuisliche gloir;

Ceann na céille ’'s na cuideachd

Rinn na h-eucoraich cuspair dheth t’fheoil:
Cha b’ e 'm breugair’ a mhurtadh

Le luchd shéideadh nam pluicean air stol.

Ach fear mor bu mhath cumadh,

Bu neo-sgathach an curaidh gun ghiomh,

Cha robh barr aig mac duine ort

Ann an ailleachd, ’'s an uirigleadh cinn:

Anns a bhlar bu mhath t-fhuireach

Chosnadh larach, a’s urram do’n righ;

Mo sgread chraiteach am fulachd!

A bha ’'n taigh chlaraidh 'n robh furan nam pios.

Cha robh do chridhe mar dhreagon
Tarruinn slighe na h-eacoir a’d’ churs,
'S tu le d’ chlaidheimh ag éiridh

As leth t-athar ’s righ Seumas a chruin:
"Taid an Albuinn ’s an Eirinn,

Luchd a thaghaich, ’'sa réiteach do chuis:
Bi’dh 1la eile ga dheuchainn

'S tus’ ad laidhe gun éisdeachd fo’n uir.

B’iad mo ghradh na cuirp gheala
Bha gu fiughantach, fearail, neo-chrion,
S mairg a chunnaic ’"ur n-uaislean



Dol fo bhinn "ur luchd-fuatha gun dion;
Ach nam bitheamaid ’'nar n-armaibh

Mu’n do chruinnich an t-sealg air an tir,
Bhiodh luchd chotaichean dearga

Gun dol tuilleadh do dh’ armailt an righ.

Cha robh gnothach aig 1léigh

"Dhol a leigheas nan creuchd nach robh slan,
A’ call am fala fo’n leintean

Bha na fir bu mhor féil’ ri luchd-dhan,

Nam b’e cothrom na Féinne

Bhiodh eadar sibh fein ’'s clanna Ghall,
Bhiodh eoin mholach an t-sléibhe
Gairsinn salach air chréabhagan chaich.

Cha b’e cruadal an cridhe

Thug dhaibh buannachd air buidheann mo ruin,
Tilgeadh luaidhe na cithibh

’S sibh mo thruaidh! gun fhios air a chus:
Eadar uaislean a’s mhithibh

Gun robh bhuaidh ud a’ ruith oirn o thus;
O'n s i 'n uaigh ar ceann-uidhe

Bi’dh na sluaisdean a’ frithealadh dhuinn!

Cha b’i sud an fhuil shalach

Bha ga taomadh mu’n talamh sa’ ghleann,

S a liuthad umaidh mar ghearran

A bha cuir fudair na dheannabh mu ’'r ceann;
A Righ dhulaich nan aingeal!

Gabhsa curam da ’'r n-anam, ’s sibh thall,
Chaidh "ur cunntas an tainead

Le garbh dhusgadh na malairt a bh’ ann.

Thrus do chinneadh r’a chéile,

Dheanamh coinneamh an deé anns an Dun,
Cha d’ aithris thu sgeula

Fhir a b’ urrainn a réiteach gach cuis;
Ite dhaingean na’n sgéith thu,

S am baranta treun air an cul

Bi’dh 1a eile ga fheuchainn,

'S mise druidte fo dhéile ’'s an uir.

Cha bu chocairean gioraig

Chumail comhnard an slinnein ro chach;

O’'n la thoisich an iomairt

Ghaill Chlann-Domhnuill ceann-fine no dha;

"N gleacair og ’"ur ceann-cinnidh

Chuir a dhochas ’an smioraibh a chnamh;
Gheibheadh cocaire bioradh

Rogha spoltaich o spionnadh a lamh.

Luchd a thraghadh nam buideal
Bheireadh earrach air ruban de’n fhion,
"Nuair a tharladh sibh cuideachd



Bu neo-bhruideil mu ’‘n chupan ud sibh;

Ag iomairt thaileasg, a’s chluichibh

Air a chlar bu neo-thrd’ail "ur gniomh;

Cha bu chearr am measg truid sibh

"N am paidheadh na cuideachd, ’s g’an diol.

Gu’m beil mise fo mhulad

Ag amharc 'ur gunnaidh’ air stéill,

Sar ghiomanaich ullamh

Leis an cinneadh an fhuil anns a bheinn,
Ann am frith nan damh mullaich

Far an deante leibh munsag air seilg,

Ga bu tric sibh gan rusgadh

Cha d’ iarr sibh riamh cunntas ’s na béin.

Cha bu sgathairean gealtach

Bhiodh a’ maoitheadh an gaisge gach 1a,
Tha ’s an Eilean na’n cadal

Nach duisg gus am faicear am brath,
Luchd dhireadh nan éit-bheann

Le’n cuilbheirean gleusta na’n laimh,
S lionmhor fear nach d’rinn éiridh
Bha na ghlomanach treun air a h-earr.

Righ gur mis tha fo airtneul

Ri am dhomh bhi faicinn ’‘ur beann

S cha lugha mo churam

Ri bhi ’"g amharc bhur dtchannan thall,

Mur bhithe mar thachair

'S ann leamsa gum b’3dait bhi dol ann,

Gus an tainig a chreach oirn

Mar gu’n tuiteadh a chlach leis a ghleann!

'S iomadh fear tha toirt sgainneil

Do’n tighearn 6g air an fhearann so thall,
Eadar ceann Locha-Raineach,

Rugha Shléibhte, ’s bun Gharaidh nam beann,
Bha thu feicheannachd daingean

Far an éiste ri d’ theangaidh an cainnt,
Mar urbal peucaig gu tarruinn,

S mar ghath reubaidh na nathrach gu call.

Leum an stiuir bharr a claiginn

Le muir suigh, ’'s gun sinn ath-chainnteach dho,
Dh’ fhalbh na croinn, ’s na buill-bheairte,

"S leig sinn uallach na slait air an sgod;

S bochd an dusgadh sa’ mhadainn

So fhuair sinn gu grad a theachd oirnn,

S ma gheibh sinn uine ri fhaicinn

Bheir sinn fucadh mu’n seach air a chlo.

MAIRI GHREANNAR.
LE COINNEACH MAC-CHOINNICH.

LUINNEAG.



O shaorainn, shaorainn, shaorainn i,
Air m’ fhacal fhéin g’um faodainn sinn;
"S ged bhiodh cuid nach saocileadh e,
Gu’'n saorainn Mairi Ghreannar.

Shaorainn fhein gun teagamh i,
Ged bha mi tric a’ beadradh r’i,

Nach d’ iarr mi ni mi-dhleasannach,
S nach freagradh dhomh bhi cainnt air.
O shaorainn, &c.

Shaorainn fein gu deonach i,

'S cha b’ eagal leam ged’ bhodidichinn,

Nach d’ fhuair mi bheag de dh’-fhotus innt’,
O "n ghabh mi edlas cainnt oirr’.

O shaorainn, &c,

Ma tha cron ri leughadh ort

An gniomh, no ’'n gné, cha léir dhomh e,
"S a dh-aindeoin beachd an t-saoghail so,
Is tusa daonnan m’ annasachd.

O shaorainn, &c.

Tha suairceas, tlachd, a’s siomhaltachd,
A strl co dhiu a’s dilse dhut;

Tha maise, cliu, a’s finealtachd,

Ag imeachd air gach laimh dhiot.

O shaorainn, &c.

Gur modhal, socrach, briathrach thu;

Gur aoidheil, caoimhneil, ciallach thu;

S nam biodh gach cuis mar dh-iarrainn iad,
Bu tu mo chiad bhean-bainnse.

O shaorainn, &c.

T’ fhalt boidheach, cam-bhuidh, dualagach,
S a bharr a’ fas gu d’ cruachanan—

Do phog mar mhil nan cuachagan,

’S do shnuadh air dhreach an t-samhraidh.
O shaorainn, &c.

Gur soitheamh, banail, beusach thu;
Gur geanail, sunntach, eutrom thu;
Gur connar, fonnar, spéiseil thu;
Gu h-aoidheil, ceillidh, greannar.
O shaorainn, &c.

Cha mhol mi thu, cha’n urra mi,

Cha’n eil mo bhriathran ullamh dhomh,
Do bheusan thug mi ’'n t-urram dhaibh,
S iad chuir mi uile "n geall ort.

O shaorainn, &c.

Ach dh-innsinn fhein gu soilleir dhuibh,
Co i, ’'s co bhuaithe a shloinneadh i,



Mur be gun d’ fhuair sibh coire dhomh,
Air son na rinn mi chainnt oirr.’
O shaorainn, &c.

MOLADH CHABAIR-FEIDH
LE TORMOD BAN MAC-LEOID.

Deoch-slainnte ’ chabair féidh so
Gur h-éibhinn ’s gur h-aighearach;
Ge fada bho thir fein e,

Mhic Dhé greas g’a fhearann e;

Mo chrochadh a’s mo cheusadh,

A’s m’ éideadh nar mheala mi,

Mur ait leam thu bhi g eiridh

Le treun neart gach caraide!

Gur mise chunna’ sibh gu gunnach,
Ealamh, ullamh, acuinneach;

Ruith nan Rothach ’s math ’'ur gnothach,
Thug sibh sothadh maidne dhaibh;
Cha deach’ Cataich air an tapadh,
Dh’ fhag an neart le eagal iad,

Ri faicinn ceann an fhéidh ort
"Nuair dh’eirich do chabar ort!

Be’'n t-amadan fear Foluis,

"Nuair thoisich e air cogadh riut;
Rothaich agus Rosaich—

Bu ghorach na bodaich iad;

Frisealaich a’s Granndaich,

An campa cha stadadh iad;

S thug Foirbeisich nan teann-ruith,
Gu seann taigh Chuilodair orr’.
Theich iad uile ’s cha d’fhuirich

An treas duine bh’aca-san;

An t-Iarla Catach ruith e dhachaidh—
Cha do las a dhagachan;

Mac-Aoidh nan creach gam thar e as,
S ann dh’éigh e 'n t-each a b’ aigeannaich,
Ri gabhal an ratreuta,

"Nuair dh-eirich do chabar ort!

S ann an sin bha ’'m fuathas

Ga’'n ruagadh thar bhealaichean,

An deas dhuinn a’s an tuath dhuinn,

Gu luath ruith roi’ d’ cheann-eideadh;
Mar sgaoth a dh’eoin nam fuar-bheann,

A’s gruaim air a h-uile fear,

A tearnadh bho na sléibhtean

Gu réidhlein ’'s gu cladaichean,

Dh’eigh iad port ’s gu’n d’fhuair iad coit,
S bu bheag an toirt mar thachair dhaibh;
Ciod e’n droch rud rinn am brosnach’.
Le’'n cuid mosg nach freagradh srad,

'S a liuthad toirtear dheth na Rothaich,
Dol air flod thar chlaigeannan?



'S ann ghabh iad an ratreuta,
"Nuair dh’eirich do chabar ort!

Gu’'m faigh mi fein mo dhurachd
(" Se dhuisg as mo chadal mi)

An Ti da’'n geill na duilean,

'S da 'n umhlaich na h-uile ni,
Gun greas e thu gu d’ dhuthaich,
Gu h-uiseil ’'s gu h-urramach!

"Gur tu nach leigeadh cuis,

Leis na du-Ghaill nach buineadh dhaibh;

S tu bheireadh clotha do’ luchd gnothaich,
Gun fhios co a throdadh riut;

Am fine Rothach chuir thu fothad

Ge mor leotha 'n ladornas,

Ga’n cuir romhad le’n ruith-choimhich,

'S am baile-nodha na shradagan,

S na lasair anns na speuran,

Nuair dh’eirich do chabar ort!

Chunna mi m’a thuath thu,

S gu’m b’uachdaran allail thu;

Bha Catach fo do churam,

S dh’ umhlaich na Gallaich dhut;

S gach ti bha riut an diumba,

S nach duirigeadh sealladh ort,

A faicinn bhi ga’n sgiursadh,

Gu duthaich nach buineadh dhaibh.

Le gasraidh fhinealt dheth do chinneadh
Nach gabh giorag eagalach;

Luchd chlogaid ’s bhiodag ’s chorcan bireach,
Cha philleadh luchd-bagairt iad;

Thig feachd Mhic-Shimi gu do mhilleadh,
S ruithidh iad gu saidealta;

S gu’n teich iad o chlar t-eudainn,
"Nuair dh’eireas do chabar ort!

Tha’m brochan a’ toirt sar dhuibh,
S tha 'n cal a’ toirt at oirbh;
Ach ’'s beag is misde ’'n t-armunn,
"Ur sath thoirt an nasgaidh dhuibh:
Ge mor a thug sibh chaise,

Thar airidhean Asainne,

Cha’n fhacas cuirm a’m Folais,

Ge mor bha do chearcan ann;

Caisteal biorach, nead na h-iolair’,

Coin a’s gillean gortach ann;

Cha’n fhaicear bioran ann ri teinne,

Mur bidh dileag bhrochain ann;

Cha’n fhaicear mairt-eoil ann am poit ann,
Mur bi cearc ga plotaigeadh;

S ga’n tional air an déirce,

"Nuair thréigeas gach cosgais iad.



Cha’n eil eun ’'s na speuran,

Is breine n’an iolaire,

Cha ’'n ionan idir beus d’'i,

'S do dh-fhéidh anns na firichean:—
Bi’dh iadsa moch ag eiridh,

A feuchainn a bhiolaire;

'S bi’dh is air sean each caoile,
Ri slaodach a mhionaich as;

Chuir i spuir a staigh na churrach,
A’s thug i fhuil na spadul as,

An t-eun gun sonas ’‘giarraidh donais,
Bi’dh na coin a’ sabaid ris;

'S breun an t-isean e air iteigq,
Gun fhios c¢’ait’ an stadadh e,—
Mas’ olc a lean e abhaist,

Cha b’ fhearr far na chaidil e.

Cha’n eil eun ’'san t-saoghal
R’a fhaotainn tha coltach riut—
Cha’n ithear do chuid sithne—
Rinn firinn a’ mollachadh:

Ged tha ort iteag dhireach,

Mar fhior shaighdead corranach,

'S ged’ thuirt iad riut am fireun,

Tha ionan an donuis ort!

'S ioma buachaille th’ air fuar chnoc,
Agus cuaille bat’ aige’;

Ni guidhe bhuan do bhuntainn bhuath,

S a bhuaileas bho do thapadh thu;

"N uair bheir thu ruaig air feadh nan uan,
S a bhios buaireas acrais ort,

"N uair thachras cabar féidh ort,

G'um feum thu bhi snasadh dha!

Tha cabar-fearna Dhomhnuill,

Mar spdrs’ anns an talamhs’ ac’;

Nach innseadh sibh dhomhs’ e,

'S gu’m b’eol domh a charachadh;

S chuirinn fios gu h-edlach,

Gu Seoras an caraideach,

Gur h-e Fear Dhuin-Domhnuill,

Le 16n chum an t-anam ris;

"Bhiasd gun mheas, gun mhiagh, gun ghliocas,
Riamh bu tric ’s an talamh-s’ thu;

Dh’ol a’s dh’ith thu trian do d’ phiseach,
S tu an t-isean amaideach;

Chuir na Rothaich thu air ghnothach,

S tu an t-ambusg aineolach,

'S ged’ thug Clann-Choinnich miadh ort,
Cha b’ fhiach thu 'n treas earrainn deth.

Faire! faire! ’shaoghail,

Gur caochlaidheach carach thu,
Chunna mise Si-phort,

"Nam pioban cruaidh, sgalanta,

Nach robh an Alb’ a dh’aon-shluagh,
Ged shineadh Mac-Cailein ris,



Na chumadh riuts an eudann,

"Nuair dh’eireadh do chabar ort!
Dh’eireadh leat an coir ’san ceart,
Le trian do neart gu bagarach,

Na bh’eadar Asainn, a’s fa dheas,
Gu ruig Sgalpa chraganach,

Gach fear a glacadh gunna snaip,
Claidheamh glas, no dagachan—

Bu leat Sir DOmhnull Shléibhte,
"Nuair dh’eireadh do chabar ort!

Dh’eireadh leat fir Mhuideirt,

"Nuair ruisgte do bhrataichean,

Le 'n lannan daite du-ghorm,

Gu’n ciuirte na marcaich leo;
Mac-Alasdair ’s Mac-Ionmhuinn,

Le 'n cuilbheirean acuinneach;

"Nuair rachadh iad ’"san iorghuill,
Gu’m 'b ioghna mur trodadh iad:—
Bi’dh tu fhathast gabhail aighear,
Ann am Brathuinn bhaidealach,

Bi’dh cinne t-athair ort a feitheamh,
Co bhrathadh bagradh ort?

Bi’dh fion ga chaitheamh feadh do thaighe,
S uisge-beatha feadanach;

S gur lionmhor piob’ ga’n gleusadh,
"Nuair dh’eireas do chabar ort!

ORAN ALLABAIN SUIRIDH.
LE PIOPAIRE FHIR GHLINN-ALLADATIL.

LUINNEAG.

Thug mi 'n o6idhche raoir sa ’'n airidh,
Thug mi 'n o6idhche raoir ’sa ’'n airidh,
Chaith mi 'n ¢idhche cridheil, caoimhneil,
Mar ri maighdeannan na h-airidh.

Mile marbhaisg air an t-suiridh,

’S bochd le neach da ’'n téid i iomrall,
Fagaidh si inntinn fo iomaguinn,
Gluasad cho simplidh ri mearlach.

Thug mi ’'n, &c,

Oidhche dhomh s mi 'm bun na tire,

S mi goirid o bheagan nionag,
"Smaointich mi gluasad os ’'n iosal,
Nochdadh mo bhriodail le gradh dhaibh.
Thug mi ’'n, &c.

"Nuair rainig mi taigh-an-Dunain,

Bha chomhl’ ac’ air a deagh dhunadh,
"Sa dh-aindeoin m’ o¢lais a’s mo thuir,
Gun thoisich na goid chuil ri ranaich.



Thug mi ’'n, &c.

Labhair mo chompanach runach,

Dean stad ’s feuchaidh sinn cleas ur dh’ 1,
Faigh thusa boiseag dheth ’'n bhurn,

S fanaidh na ludagan samhach.

Thug mi 'n, &c.

Fhuair sinn staigh gun dad uamhainn,

S bha sinn farasda n’ ar gluasad,
Rainig sinn leabaidh nan gruagach,

S chuir mi-fhin gu suairc mo lamh orr’.
Thug mi ’'n, &c.

Thuirt i rium, na tig ni ’s faide,

'S leanabh te eile nam’ achlais,

Cha 'n eil rum agad fo ’'n phlaide,

S bi pilleadh dhachaidh mar thainig.
Thug mi 'n, &c,

Thuirt mise, na bi cho doichleach,
Fuirich gu si-mhalta,, socrach,

Dad a mhi-mhodh dhut cha nochd mi,
Gus 'n eirich thu moch a maireach.
Thug mi 'n, &c.

Thuirt i, ma ta cuir dhiot t-aodach,
Bheir mise nochd mo leath-taobh dhut,
Air eagal ’'s gu 'n dean thu m’ aoireadh,
'S cha 'n ann air son gaol do mharain.
Thug mi 'n, &c.

Mu n’ d’ fhuair mi mi-fhin gu socrach,
Ciod a rinn am paist ach mosgladh,

S a nuair a ghrios mi e bhi tosdach,
Theann e ’san droch-uair air ranaich!
Thug mi 'n, &c.

Thuirt bean-an-taighe le dearras,
A chlann a chum mi m’ chaithris,
Air leam gu 'm feumadh sibh anail,
Gur siubhlach ur teanga le Gaélig.
Thug mi ’'n, &c.

Chuir a briathran mi o thapadh,

Eadair seorsa naire ’s gealtachd,

'S cha robh dritchd a bha tro 'm chraiceann,
Nach cuireadh cnag air an lar dheth.

Thug mi 'n, &c.

Dh-eirich i ionunn ’'sa bhi ruisgte,

S theann i ri lasadh a chruisgeen,

S mu 'n d’ fhosgail i ceart a suilean,
Bha mis air taobh cuil na fardaich,
Thug mi 'n, &c.

Ach fhir tha fuireach ’sa bhaile,



Giulain mo shoraidh gu Anna,

'S innis d’ i gu 'n d’ rinneadh ealaidh,
Do 'n luchd-faire bh’ air an airidh,
Thug mi ’'n, &c.

ORAN DUCHA.
LEIS AN DUIN UASAL CHANDA.

LUINNEAG.

O théid sinn, théid sinn, le sugart agus aoidh,

O théid sinn, théid sinn, gu deodnach,

O théid sinn, théid sinn, thairis air an t-Sruidh,
Gu muinntir ar daimh, ’"us ar n-edlais.

Ged bha sinn blianntain fada, fada, bhuath,

A’'m Baile-Chluaidh’ a chonaidh,

Tamul beag gu-n tréig sinn, ar gairm ’"sa nis gu-n téid sinn,
A dh'’ fhaotainn an gradh ’'us an cora.

O theid sinn, theid sinn, &c.

Gu-n tolir sinn cuairt, rithist do-n taobh-tuath,

Us théid sinn ruaig do Dhornach,

'S chi sinn Droit- an-agh, ’s fa comhar air gach taobh,
Caistealan 'us paircean ‘us lodointean

O theid sinn, theid sinn, &c.

Chi sinn an Caol, air am faca sinn le gaoith,

Bataichean aotrom a seodladh

Chi sinn na beanntan, a ghleidheadh sneachd san t-samhradh,
Is chi sinn na h-a&bhnaichean boi’ach

O theid sinn, theid sinn, &c.

Chil sinn na glinn, anns an d’rugadh sinn;

S’ bu ghna leinn bhi aotrom, gorach,

S chi sinn na coilltean, le aighear ’"us toil-inntinn
S bu ghna leinn bhi cluinntinn nan smedrach

O theid sinn, theid sinn, &c.

S’ chi sinn na cluain air am bitheadh laoigh ’'s uain
Ri mire gun ghruaim anns an og-mhios,

S chi sinn na h-aonaich air ani nealtradh na caoraich
O’'n d’fhuair sinn sar aodaichean comhdaich.

O theid sinn, theid sinn, &c.

Chi sinn na raoin, le bla a bheallaidh chaoin,

S a chéitean bhi’s aobhach ’'us bodidheach,

Is chi sinn na bruachan fo sgail ’a bharraich uaine
Gu tric anns ’'na bhuain sinn an t-sorach.

O theid sinn, theid sinn, &c.

Chi sinn an lag, ’'s an t-eas gu beucach, grad,

'S am bradan a leum suas na chodhail,

Chi sinn am badan, ’sam bitheadh coilich bheadrach,
Ri co-chath ’sa mhadainn chitin, cheodthar.

O theid sinn, theid sinn, &c.



Chi sin gach sliabh, air am bitheadh greighean fhiadh,
Ri mire air riasgan ‘sair lointean,

Is chi sinn an lagan eadar ard nan cragan,

S an caidleadh an earbag air chdinntich.

O theid sinn, theid sinn, &c.

S chi sinn gach loch, o’n tric an tugadh steach
Bric mheana-bhallach, airgideach, or-bhui’

'S mu’m bitheadh an cu-donn, a shiuladh fo an tonn,
S eal’ a snamh os-a-cheann ann am mor-chuis.

O theid sinn, theid sinn, &c.

S chi sinn gun ghruaim, a bhanarach le fuaim,

’Sa bhuaile, gu duanagach, oranach,

A bleothan a chruidh-ghuaillion, is iad a’ sgur de nualain
Le taitneas toirt cluais agus deoin di

O theid sinn, theid sinn, &c.

'S iomadh, ’'s iomadh ni, a chil sinn anns an tir,
Nach saoilte thigh’n ann ’'nuair bu chlann sinn
Thar aisig na coit, tha ragha, ragha, droit,
"San 4ite na croit, baile-Bhanna.

O theid sinn, theid sinn, &c.

S rathad rioghal, réidh, tre chragan fhraoch us gheug
Is carbadan mail, air an ordugh

Gach la sios le srann "us gach la suas le deann
Tre-n t-Sliogach us bhonn phreas-an-ordain.
O theid sinn, theid sinn, &c.

S deagh fhearann ur, a rinneadh le mor shaoth’r

Bho chruai bhlaran fraoich, agus mointich,

"Us iomadh lethead cruaidh, bha riamh gu seo, gun bhuaidh
Le o0g-ghiubhas uain air chomhdach.

O theid sinn, theid sinn, &c.

Dedilidh sinn as ur, gaoth is athar cur,
Bheir slaint agus surd dhuinn, a’s sodlas,

Ar cairdean bheir dhuinn, aran cais agus 1im,
"S deoch laidir de-n dram, agus cedl leis.

O theid sinn, theid sinn, &c.

Ged tha sinn an cein, a nochd o ar tir,

S o’r caomh chairdean gaoil, ’us sean edlaich,
Olaidh sinn le ruin, deagh shlainte dhaibh gachaon
Is buaidh do dha thaobh Caolas Dhornaich.

O theid sinn, theid sinn, &c.

ORAN BHRAIGH RUISGICH.*
LE TAIN MAC-DHUGHAIL, GLEANN URCHUDAINN.
Ged is socrach mo leabaidh,

Cha’n e cadal tha shuirt orm;
B ’"anns’ bhi suainnt’ ann am breacan,



"N inbhir ghlaiceagan Ruisgich;
Horo, hu-ill, horo!

B ’anns’ bhi suainnt’ an am breacan,
"N inbhir ghlaiceagan Ruisgich,

<eng>* The bard composed this song in Edinburgh,
buried.<gai>

Far am minic a bha mi,
Iomadh la, air bheag curam;
Hordo, hu-ill, horo!

Far am minic a bha mi,

Iomadh la, air bheag curam,

S bhiodh mo ghunna fo m’ achlais,
Cumail fasgadh o’n driuchd oirr’;
Hordo, hu-ill, horo!

Bhiodh mo ghunna fo m’ achlais,
Cumail fasgadh o’n driuchd oirr’.
'S air thruimid na fraise,

'S i a lasadh am fudar.

Horo, hu-ill, horo!

Air thruimid na fraise,

'S i a lasadh am fudar;

Cha b’e clagraich nan sraidean,
So a b’abhaist mo dhusgadh.
Horo, hu-ill, horo!

Cha b’e clagraich nan sraidean,
So a b’abhaist mo dhusgadh;

Cha b’e clag nan cuig uairean,
Bhiodh a’m’ chluasan a dusgadh.
Hordo, hu-ill, horo!

Cha b’e clag nan cuig uairean,
Bhiodh a’m’ chluasan a dusgadh;
Ach an ceileir bu bhoidhche,

Aig na h-eoin am Braigh’ Ruisgich.
Horo, hu-ill, horo!

Ach an ceileir bu bhoidhche,

Aig na h-eoin am Braigh’ Ruisgich;
Bhiodh a chuthag air chreagan,

'S i1 toirt freagairt do ’'n smudan.
Horo, hu-ill, horo!

Bhiodh a chuthag air chreagan,

'S i toirt freagairt do ’'n smudan;
S bhiodh a’ smeorach gu h-arda,
S i air bharr nam bad du-ghorm,
Horo, hu-ill, horo!

where he

died and was



Bhiodh a’ smeorach gu h-arda,

S i air bharr nam bad du-ghorm;
Agus Robin gu h-iosal,

Ann an iochdar nan dluth-phreas,
Hord, hu-ill, horo!

Agus Robin gu h-iosal,

Ann an iochdar, nan dluth-phreas;
Anns nam meanganaibh boidheach,
’S damh na croice ’gan rusgadh.
Horo, h-uill, horo.

Anns nam meanganaibh boidheach,

’S damh na croice ’gan rusgadh;

S nuair thigeadh oidhche Fheill-an-Rdoid oirnn,
’S ann leam bu bhoidheach a bhuirich.

Hordo, hu-ill, horo!

"Nuair thigeadh oidhche Fheill-an-Roid oirnn,
'S ann leam bu bhoidheach a bhuirich,

'S e ag iarraidh a chéile,

An deigh eiridh o’n ur-pholl.

Hordo, hu-ill, horo!

'S e ag iarraidh a chéile,

An deigh eiridh o’n ur-pholl;

'S ann an sid bhiodh an fhaillte,
Ris an leannan bu chuirteil.
Horo, huill, horo!

S ann an sid bhiodh an fhaillte,
Ris an leannan bu chuirteil;

[TD 97]

Es’ ag iarraidh a cairdeas,
'S ise ’'s nair’ le’ a dhiultadh.
Hordo, hu-ill, horo!

Es’ ag iarraidh a cairdeas,

'S ise ’'s nair’ le’ a dhiultadh;
'S ged a laidheadh iad le chéile,
Cha chuir a chleir orra curam.
Hordo, hu-ill, horo!

Ged a laidheadh iad le chéile,
Cha chuir a chleir orra curam;
Cha teid iad gu seisean,

S cha "n fhaicear ag cuirt iad.
Horo, hu-ill, horo!

Cha teid iad gu seisean,

S cha 'n fhaicear ag cuirt iad;
Cha teid e 'n tigh-osda,

Cha mhath a chordas an lionn ris.
Horo, hu-ill, horo!

Cha teid e 'n tigh-osda,
Cha mhath a chodordas an lionn ris;
S cha 'n fhearr thig an drama,



Ris a’ stamac is cubhraidh.
Horo, hu-ill, horo!

Cha 'n fhearr thig an drama,

Ris a’ stamac is cubhraidh;

’S mor gur h-anns’ leis am fior-uisg,
Thig o iochdar nan dluth-chreag.
Hordo, hu-ill, horo!

S mor gur h-anns’ leis am fior-uisg,
Thig o iochdar nan dluth-chreag;

Cha b’e faileadh na cladhan,
A gheibhte 'n doire mo ruin sa.
Horo, hu-ill, horo!

Cha b’e faileadh nan cladhan,

A gheibhte ’'n doire mo ruin-sa;
Ach trom fhaileadh na mealla,
Dhe na meanganaibh ura;

Hordo, hu-ill, horo!

Ach trom fhaileadh na mealla,

Dhe na meanganaibh ura;

'S co ’s urrainn a radhte,

Nach bidh mi fhathast ann an Ruisgich?
Horo, hu-ill, horo!

ORAN NAM FINEACHAN GAELICH.
LE ALASDAIR MAC MHAIGHSTIR ALASDAIR.

A chomuinn rioghail ruinich,

Sar umhlachd thugaibh uaibh,

Biodh ’"ur ruisg gun smuirnean,

S gach cri gun treas gun lub ann;
Deoch-slainte Sheumais Stiubhairt,

Gu muirneach cuir ma’n cuairt!

Ach ma ta giomh air bith ’'n ’'ur stamaig,
A chaileis naomh’ na truaill.

Lion deoch-slainte Thearlaich
A mheirlich! straic a chuach;

B’i sid an ioc-shlaint’ aluinn,
Dhath-bheothaicheadh mo chaileachd
Ge d’a bhiodh am bas orm,

Gun neart, gun adh, gun tuar,

A Righ nan dul a chuir do chébhlach,
Oirn’ thar s&il’ le luathas.

0! tog do bhaideil arda,

Chaol, dhionach, shar-gheal nuadh,
Ri d’crannaidh bi-dhearg, laidir,
Gu taisdeal nan tonn gaireach;



Tha Eolus ag raitinn

Gu ’'seid e rap-ghaoth chruaidh,

O'n aird an ear; ’'s tha Neptun dileas,
Gu mineachadh a chuain.

S bochd ata do chairdean

Aig ro mhead t-fhardail uainn;
Mar alach mhaoth gun mhathair;
No beachainn breac a gharaidh,
Ag sionnach ’'n déis a fasachd’,
Air ’"failinn feadh nam bruach.
Aisig cabhagach le d’ chabhlach,
’S leighis plaidh do shluaigh.

Tha na dée ann an deagh run dut;

Greas-ort le surd neo-mharbh,

Thar dhronnaig nan tonn du-ghorm,
Dhruim-robach, bharr-chas, shiubhlach,
Ghleann-chlaghach, cheann-gheal, shu-dhluy,

Na mothar chul-ghlas, ghairbh;

Na cuan-choirean, greannach, stuadh-thorthach,
'S crom-bhileach, molach, falbh.

Tha muir a’s tir cho-réidh dhut,
Mar dean thu féin a searg;

Doirtidh iad na’n ceudan,

Nan laomabh tiugha, tréunna,

A Breatunn a’s & Eirinn,

Ma d’standard breid-gheal dearg;

A ghasraidh sgaiteach, ghuineach, rioghail;
Chreuchdach, fhior-luath, gharg!

Thig do chinneadh féin ort,

Na treun-fhir laomsgair gharbh,

Na’m beitheiribh gu reubadh;

Na’n leoghannaibh gu creuchdadh;
Na’n nathraichean grad-leumneach,

A lotas geur le ’'n calg,

Le’n gathan faobharach, rinn-bheurra
Ni mor éuchd le’n arm.

"N am bhrataichean lan-éideadh,

Le dealas geur gun chealg,

Thig Domnullaich, nan deigh sin;

Cho dileas dut ri d’leine;

Mar choin air fasdadh eile;

Air chath-chrith geur gu sealg;

S mairg namhaid do’n nochd iad fraoch,
Long, leoghann, craobh, ’s laimh-dhearg.

Gu neartaich iad do champa

Na Caim-beulaich gu dearbh,

An Diuc Earraghalach mar cheann orr,’
Gu morghalach mear prionnsail;

Ge b’e bheir air iunsaidh,

B’e sid an tionsgnadh searbh,

Le lannan lotach, du-ghorm, toirteil,



Sgoltadh chorp gu’m balg.

Gu tarbartach, glan, caiseamachd,
Fior thartarach na’n ranc,

Thig Cluainidh le chuid Pearsannach,

Gu cuannda gleusda grad-bheirteach;

Le spaintichean teann-bheirteach;

'S cruaidh fead ri sgailceadh cheann;

Bi’dh fuil d’a dortadh, ’s smuais d’a spealtadh,
Le sgealpaireachd "ur lann.

Druididh suas ri d’ mheirghe,

Nach meirbh an am an air,

Clann’ Illeoin nach meirgich

Airm ri uchd do sheirbheis;

Le’'m brataichean ’'s snuadh féirg orra,
S an leirg mar thairbh gun sgath;

A foirne, fearail, nimheal, arrail,

'S builleach, allamh lamh!

Gun tig na furain Leddach ort,

Mar sheochdain ’'s eoin fo spéaig;

Na’n tuireamh lann-ghorm, thinnisneach;
Air chorra-ghleus streup gun tiomachas;
An reiseamaid fior ionnalta,

'S fath gioraig dol na déail;

Am bi iomadh bochdan fuilteach, foirmeil,
Théid le stoirm gu bas.

Thig curaidhean Chlann-Cham-shroin ort,

Théid meanmnach sios na d’ spairn;

An fhoireann ghuineach, chaithreamach,

S neo-fhiamhach an am tarruinne;

An lainn ghlas mar lasair dealanaich,

Gu gearradh cheann, a’s lamh;

S mar luathas na dréige, ’s cruathas na créige,
Chluinnte sgread nan cnamh.

Gur cinnteach dhuibh d’ar coinneachadh,
Mac-Choinnich mor Chinn-Taile:

Fir laidir, dhana, choimhneala,

Do’'n fhior-chruaidh air a foinneachadh,
Nach gabh fiamh no somultachd,

No sgreamh ro’ theine bhlar

'S iad gu narach, fuileach, foinnidh,
Air bhoil gu dhol na d’chas.

Gur foirmeil, priseil, ordail,
Thig Toisichean nan ranc,

Am marsail statoil, comhnard;

Am piobach, bratach, srol-bhui;
Tha rioghalachd a’s morchuils;
Gu’n soradh anns’ n dream;

Daoine laidir, neartmhor, crodha,



S iad gun gho, gun mheang!

Thig Granndaich gu ro thartarach,
Neo fhad-bheirteach do d’ champ

Air phrioblosgadh gu cruadal,

Gu snaidheadh cheann, is chluas diu;
Cho nimheil ris na tigeribh

Le feachdraidh dian-mhear, dan’,
Chuireas iomad fear le sgreadail,

S a bhreabadaich gu lar.

Thig a ris na Frisealaich,

Gu sgipi le neart garbh;

Na sedchdaibh fior-ghlan, togarrach,
Le fuathas bhlar nach bogaichear;

An comhlan fearradha, cosgurach,

S mairg neach do nochd iad fearg;
A spuir ghlas aig dlus an deirich
Bi’dh nan éilean dearg.

Nan gasraidh ghaisgeil, lasgurra,
Thig Lachunnaich gun chaird,

Na saighdean dearga puiseanda;

Gu claidheach, sgiathach, cuinnsearach;
Gu gunnach dagach, ionnsaichte,

Gun chunntais ac’ air ar;

Dol nan deannamh ’'n aodainn pheileir,
Teachd o theine chaich.

Gabhaidh pairt do t-iorghaills’
Clann-TIomnhuinn’s oirdheirc cail;

Mar thuinn ri tir a sior-bhualadh;

No bile lasrach dian-loisgeach;

Nan treudan luatha, fior-chonfach,
Thoirt griosaich air an namh;

An dream chathach, Mhuileach, Shrathach,
'S math gu sgathadh chnamh.

S mor a bhio’s ri corp-rusgadh,

Na’n closaichean’s a bhlar,

Fithich anns a rocadaich

Ag itealaich, ’'s a cnocaireachd;

Ciocras air na cosgaraich,

Ag 01l’s ag ith an sath.

Och’s tursach fann a chluinntir moch-thra,
Ochanaich nan ar!

Bi’dh fuil is gaor d’a shuidreadh ann,
Le lu-chleasan 'ur lamh;

Meangar cinn, a’s duirn dhiu;

Gearrar Uilt le smuaisridh;
Ciosnaichear am biuidh,

D’an du-losgadh, ’'s d’an cnamh;
Crunair le poimp Tearlach Stiubhart;
'S Frederic Prionns fo shail.

ORAN D’A CHEILE NUADH-POSDA,
LE DONNACHADH BAN.

A mhairi bhan og,

'S tu 'n o0igh th’air m’aire,

Ri’m bhed bhi far am bithinn fhéin;
O’'n fhuair mi ort codir

Cho mor ’s bu mhath leam,

Le posadh ceangailt’ o’n chléir,

Le cumhnanta teann

'S le banntaibh daingean,

'S le snaim a dh’fhanas, nach tréig;
'S e t’ fhaotain air laimh

Le gradh gach caraid

Rinn slainnte mhaireann a’m’ chre,

"Nuair bha mi gu tinn

S mi 'n cinnseal leannain,

Gun chinnt co theannadh rium féin,
'S ann a chunna’ mi ’'n o6igh

Air bord taigh-leanna,

S bu mhothar ceanalt’ a beus;
Tharruinn mi suas rith’,

'S fhuair mi gealladh

O’n ghruagaich bhanail bhi 'm réir;
’S mise bha aobhach

'T fhaotain mar’ rium,

S cro laoigh a’ Bharain a’d’ dheigh.

Madainn Di-luain,

Ge buan an t-slighe,

"Nuair ghluais mi, ruithinn mar ghaoth,
A dh-fhaicinn mo luaidh

S rud bhuainn n-ar dithis

Nach dual da rithist gu’n sgaoil;

Thug mi i ’nuaigneas,

Uair a bhruidhinn,

S ann fhuair an nighean mo ghaoil;
A’s chluinneadh mo chluas

Am fuaim a bhitheadh

Aig luathas mo chridhe ri '‘m thaobh.

Sin ’'nuair chuir Cupid

An t-uldach a’m’ bhroilleach,

G’"a shaighdean corranach caol,

A dhruidh air mo chuislean,

Chuir luchd air mo choluinn,

Leis thuit mi ge b’0oil leam a’s dh’aom
Dh’innis mi sgeul

Do’'n té rinn m’ acain,

Nach 1léigh a chaisgeadh mo ghaoid;

"Se leighis gach creuchd

I fhéin le feartan

Theachd réidh a’m’ ghlacaibh mar shaoil.



Bheirinn mo phog

Do’n o6g-mhnaoi shomult’

A dh-fhéds gu boinneanta, caoin,
Gu mileant, comhnard,

Seocail, foinnidh,

Do chomhradh gheibh mi gu saor.
Tha mi air sheol

Gu ledoir a’d’ chomain,

A mhoid ’'sa chuir thu gu faoin
De m’ smaointean godrach,

Prois nam boireannach,

'S coir dhomh fuireach le h-aon.

Chaidh mi do’n choill’
An robh croinn as gallain,

Bu bhoisgeil sealladh mu’n cuairt,

’S bha miann mo shuil

Do dh’fhiuran barruicht’

An dlu’s nam meanganan shuas;

Geug fo bhlath

O barr gu talamh,

A 1tb mi farrasda nuas:

Bu duilich do chach

Gu brath a gearradh,

'S e 'n dan domh 'm faillean a bhuain.

Shuidhich mi lion

Air fior-uisg tana,

S mi stri ’‘ga tharruinn air bruaich,
S thug mi le sgriob

Air tir a ghealag,

'S a lith mar eal’ air a’ chuan;
S toilicht’ a dh’fhag

E 'n la sin m’ aigneadh,

An roinn a bh’agam san uair;

B’i coimeas mo cheud mhna’

Reull na maidne,

Mo chéile cadail s mi 'm shuain.

'S e b’ fhasan leat riamh

Bhi ciallach banail,

Ri gniomh, ’s ri ceanal mna-uails’;
Gu péairteach, baigheal,

Blath, gun choire,

Gun ghiomh, gun ghoinne, gun chruas,
Gu déirceach, daonntach,

Faoilidh, farrasd’,

Ri daoin fanna, bochd, truagh;

Is tha mi le’d’ sheol,

An dochas ro-mhath,

Gur 1on do t-anam do dhuais.

Chuir mi air thus ort

Ituil a’s aithne,
Le sugradh ceanalta, suairc,



"Nuair theannainn riut dlu,

Bu churaidh 't anail

No ubhlan meala ’'gam buain:

Cha bhiodh sgeul ruin,

A b’iuil domh aithris,

A b’ fhiu, nach mealladh i bhuam;
Nan cuireadh i cul rium

’S diulta’ baileach,

Bu chuis domh anart a’s uaigh.

Do bhriodal blath

'S do mharan milis,

Do nadur grinneas gach uair,

Gu beulchair, gaireach

Aluinn, coineil,

Gun chas a thoille’ dhut fuath;
Chuir i guin bhais,

Fad raith’ am mhuineal

Dh’ fhag lan mo mhulad ’sa ghruaim,
"Nuair thuig i mar bha,

"Sa thar mi ’'n ulaidh,

Ghrad spar i ’'n cunnart ud bhuam.

S ann thog e mi 'm pris

O'n tim so 'n uiridh,

An ni ’'san urrainn a fhuair,
"Sguab do’n ire

Fhior-ghloin chruineachd,

An siol is urramaich buaidh;

Sin na chuir mi

Co-rimheich umad,

Bha t’ inntinn bunailteach, buan:

Lionadh do sgiamhachd
Miann gach duine,
An dreach, fiamh, an cumachd, ’'s an

Do chuach-fhalt ban

Air fas cho barrail,

S a bharr lan chamag a’s dhual;
T-aghaidh ghlan, mhalda,

Narach, bhanail,

Do dha chaol mhala gun ghruaim;
Stuil ghorm, liontach,

Mhin-rosg, mheallach,

Gun dith cur fal’ ann ad’ ghruadh,
Deud gheal iobhraidh

Dionach, daingean,

Beul bidh nach canadh ach stuaim.

Shiubhladh tu fasach

Airidh glinne

’San ait an cinneadh an spréidh,
G’ am bleothan mu chro,

S bhi chdoir na h-innis,

Laoigh o6g a’ mireadh s a leum;
Cha mhiosa do lamh

'S tu laimh ri coinnil

snuagh.



No ’'n sedmar soilleir ri grein,
A’ fuaidheal ’'s a’ faitheam
Bhann a’s phionar,

An am chur grinnis air gréus.

Do chneas mar an éiteag

Gle ghlan, fallain,

Corp seang mar chanach an t-sleibh;
Do bhraigh co-mhin,

’S do chiochan corrach,

'S iad liontach, soluis le chéil:
Gaoirdein tla geal

Lamh na h-ainnir,

Caol mheoir, glac thana, bds réidh;
Calpa deas ur,

Troigh dhlu 'm brdig chumair

Is lughar innealta ceum.

'S ann fhuair mi bhean chaoin

Aig taobh Mham-charraidh.

S a gaol a’m’ mhealladh o'm chéill;
Bha cridhe dhomh saor,

Nuair dh’ fhaod mi tharruinn,

Cha b’ fhaoin domh bharail bhi d’ réir
'S ioma’ fuil uasal,

Uaibhreach, fharumach,

Suas ri d’ cheann-aghaidh fhéin,

Gad’ chumail am pris

An Righ ’s Mac-Cailein

S tu shiol nam fear a bha 'n Sléibht’.

"Nam faighinn an drast

Do charadh daingean

An aite falaich o’'n éeug;

Ge d’ thigeadh e d’ dhail,

A’s m’ fhagail falamh.

Cha b’ aill leam bean eil’ a’d’ dheigh:
Cha toir mi gu brath dhut
Dranndan teallaich,

Mu’n ardaich aileag do chléibh,
Ach rogha’ gach marain,

Gradh a’s furan,

Cho blath ’"sa b’urrain mo bheul.

Dheanainn dut ceann,
A’s crann, a’s t-earrach,

An am chur ghearran an éill,

A’s dheanainn mar chach

Air traigh na mara,

Chur aird air mealladh an éisg:
Mharbhainn dut geoidh,

A’s roin, a’s eala,

S na h-eoin air bharra nan geug;
S cha bhi thu ri d’ bheo



Gun seol air aran,
'S mi chomhnuidh far am bi féidh.

BRIOGAIS MHIC RUAIRIDH.
LE ROB DONN.

An d’ fhidir, no 'n d’ fhairich,
No 'n cuala sibh,

Co idir thug briogais

Mhic Ruairidh leis?

Bha bhriogais ud againn

An am dol a chadal,

S ’'nuair thainig a’ mhadainn
Cha d’ fhuaireadh 1i.

Chaidh bhriogais a stampadh,
Am meadhon na connlaich,

’S chaidh Uisdean a dhamhs’,
Leis na gruagaichean;

"Nuair dh-fhag a chuid misg e,
Gu’'n tug e 'n sin briosgadh,
A dh-iarraidh na briogais,

'S cha d’ fhuair e i.

An d’ fhidir, &c.

Na 'm bitheadh tu laimh ris,
Gu 'n deanadh tu gaire,

Ged bhidheadh an siataig

Na d’ chruachanan;

Na faiceadh tu ’dhronnag,

"Nuair dh-ionndrainn e ’'pheallag,
"S e coimhead ’s gach callaid,

S a’ suaitheachan.

An d’ fhidir, &c.

Iain Mhic Eachuinn,

Ma ’s tusa thug leat i,
Chur grabadh air peacadh
'S air buaireadh leath’;
Ma s tu a thug leat i,
Cha ruigeadh tu leas e,
Chaidh t-uair-sa seachad
Mu 'n d’ fhuair thu i.
An d’ fhidir, &c.

Chaitriona Nigh’n Uilleim,
Dean briogais do 'n ghille,
S na cumadh sud sgillinn

A’ thuarasdal;

Ciod am fios nach e t-athair,
Thug leis i g’ a caitheamh,—
Bha feum air a leithid,

S bha uair dheth sin.

An d’ fhidir, &c.



Briogais a’ chonais,

Chaidh chall air a’ bhanais,

Bu liutha fear fanaid

Na fuaidheil oirr’;

Mur do ghléidh Iain Mac-Dhomhnuill,
Gu pocan do 'n or i,

Cha robh an Us-mhodine

Na luaidheadh 1i.

An d’ fhidir, &c.

Mur do ghléidh Ian Mac-Dhdomhnuill,
Cu pocan do 'n or i,

Cha robh an Us-mhoine

Na ghluaiseadh 1.

Mu Uillcam Mac-Phadruig,

Cha deanadh i sta dha,

Cha ruigeadh i ’'n aird’

Air a’ chruachan dha.

An d’ fhidir, &c.

Tha duine ’'n Us-mhoine

D’ an ainm Iain Mac-Sheodrais,
S gur iongantas dhomhsa

Ma ghluais e 1i;

Bha i cho cumhang

Mur cuir e i ’'m mugha,

Nach dean i ni ’s modha

Na buarach dha.

An d’ fhidir, &c.

Na leigibh ri braigh’ e,

'M feadh s a bhios e mar tha e,
Air eagal gu ’'n saraich

An luachair e;

Na leigibh bho bhail’ e

Do mhointeach nan coille,

Mu 'n tig a labhallan,

'S gu’'m buail i e.

An d’ fhidir, &c.

Na 'm faiceadh sibh ’ leithid,
Bha bann oir’ de leathair;

Bha toll air a speathar,

S bha tuthag air,

'S bha feum aic’ air cobhair,
Mu bhréidean a gobhail,

Far am biodh am fear odhar,
A’ suathadh rith’.
An d’ fhidir, &c.

Ach Iain Mhic-Choinnich,

'S ann ort a bha ’'n sonas,
Ged s mor a bha dhonadas
Sluaigh an so;

"Nuair bha thu cho sgiobalt,



'S nach do chaill thu dad idir,
S gur tapaidh a’ bhriogais

A bhuannaich thu!

An d’ fhidir, &c.

COIRE-CHEATHAICH.
LE DONNACHADH BAN.

Se Coire-cheathaich nan aighean siubhlach,

An coire runach, is urar fonn,

Gu lurach, miadh-fheurach, min-gheal, sughar,
Gach lusan fluar bu chubhraidh leam;

Gu molach du-ghorm, torrach luisreagach,
Corrach pluireanach, dlu-ghlan grinn;

Caoin, ba ach, ditheanach, cannach, misleanach,
Gleann a’ mhilltich, ’‘san lionmhor mang.

Tha falluinn dhuinte, gu dainghean, dubailt’,

A mhaireas uinne, mu’n ruisg i 1om,

Do’'n fheur is cul-fhinne dh’ fhas na h-urach,

'S a bharr air lubadh le drituchda trom,

Mu choire guanach nan torran uaine,

A’ bheil 1luibh a’s luachair a suas g’a cheann;
'S am fasach guamach an cas a bhuanadh,

Nam b’ aite cruaidh e, 'm biodh tuath le’n suim,

Tha trusgan faoilidh air cruit an aonaich,

Chuir sult is aoidh air gach taobh a d’ chom,
Min-fheur chaorach is barraibh bhraonan,

S gach lus a dh’ fheudadh bhi ’'n aodainn thdm,
M’an choir’ is aoidheala tha r’a fhaotain,

A chunnaic daoine an taobh so ’'n Fhraing;

Mur dean e caochladh, b’ e 'n t-aighear saoghalt’
Do ghillean aotrom bhi daonnan ann.

S ann m’an Ruadh-aisrigh dh’fhas na cuairtagan,
Cluthar, cuaicheanach, cuannar, ard,

Na h-uile cluaineag ’s am barr air luasgadh,

'S a ghaoth "g an sguabadh a null ’"sa nall:

Bun na cipe is bar a’ mhilltich,

A chuiseag dhireach, ’'s an fhiteag cham;

Muran brioghar, ’s an grunnasg lionmhor,

M’ an chuilidh dhiomhair, am bi na suinn.

Tha sliabh na lairg an robh mac-Bhaidi,

"Na mhothar fasaich, ’s na strachda trom;

Slios na ban-leachdainn, cha 'n i is taire,

'S gur tric a dh’ araich i 'n lan damh donn:

S na h-aighean dara nach téid a ’'n bha-thaigh,

A bhios le 'n alach gu h-ard ’"nan grunn,

S na laoigh gu h-uiseil a la ’sa dh’oidhche,

S na h-uiread cruinn diubh air druim Clach-fionn.

Do leacan chaoimhneil gu dearcach, braoileagach,
Breac le foireagan is cruinn dearg ceann
"N creamh ’'na charaichean, am bac nan staidhrichean,



Stacan fraoineasach nach bu ghann:

Am bearnan-bride, ’'s a pheighinn rioghail,
S an canach min-gheal, ’'s am mislean ann;
S a h-uile mir dheth, o’n bhun 1is isle
Gu h-ionad cirean na crich’ is aird’.

'S rimheach cota na craige moire,

'S cha 'n "eil am folach a’ d’choir ’san am,
Ach méunan coinntich, o ’s e bu nodsaire,

Air a chomhdachadh bhos a’s thall:

Na lagain chdomhnard am bun nan srodnag,

Am bi na soghraichean, ’s nedoinein fann,

Gu bileach, fedirneineach, milis, roineagach,
Molach, romach, gach sedrs’ a th’ ann.

Tha mala ghruamach, de’n bhiolar uaine,

Mu’n h-uile fuaran a th’ ann san fhonn;

Is doire shealbag aig bun nan garbh-chlach,

S grinneal gainbheich’ gu meanbh-gheal, pronn;
"Na ghlugaibh plumbach air ghoil gun aon teas,
Ach coileach buirn tighin’ & grunnd eas 1dm,
Gach struthan uasal ’'na chuailean cul-ghorm,
A’ ruith na sputaibh, ’s na lubaibh steoll.

Tha bradan tarra-gheal sa choire gharbhlaich,
Tha tig’n o’n fhairge bu ghailbheach tonn,

Le luinneis mheamnach a’ ceapa mheanbhchuileag,
Gu neo-chearbach le cham-ghob crom:

Air bhuinne borb, is e leum gu foirmeil,

"Na éideadh colgail bu ghorm-glas druim,

Le shoilsean airgeid, gu h-iteach meana-bhreac,
Gu lannach, dearg-bhallach, earr-gheal sliom.

S Coire’-cheathaich an t-aighear priseil,
S an t-aite rioghail mu’m bidht’ a’ sealg,
Is bidh féidh air ghiulan le lamhach fudair,
A’ cur luaidhe dhu-ghorm gu dlu nan calg:

An gunna gleusda, s’ an cuilean eutrom,

Gu fuileach, feumanach, treubhach, garg,

A ruith gu siubhlach, a gearradh shurdag,

S a dol g’a dhulan ri cursan dearg.

Gheibhte daonnan mu d’ ghlacaibh faoine,

Na h-aighean maola, na laoigh, ’s na maing.

Sud bu mhiann leinn ’"am madainn ghrianaich,

Bhi dol g’ an an iarraidh, ’s a’ fiadhach bheann,
Ged thigeadh siontan oirnn’ uisg a’s dile,

Bha sedl g’ar didean mu’n chrich san am,

An creagan 1osal am bun na frithe,

'S an leabaidh dhiona, ’'s mi m’ shineadh ann.

Sa’mhadainn chiuin-ghil, an am dhomh dusgadh,
Aig bun na stuice be 'n sugradh leam;

A’ chearc le sgitcan a’ gabhail tuchain,

S an coileach cuirteil a durdail crom;

An dreathan strdail, s a ribheid chiuil aige,



A’ cur nan smuid deth gu lughor binn;
An druid ’'s am bru-dhearg, le mdoran uinich,
Ri ceileir sunndach bu shiubhlach rann.

Bha eoin an t-sléibhe ’'nan ealtain gle-ghloin,
A’ gabhail bheusan air ghéig sa choill,

An uiseag cheutaich, ’'s a luinneag féin aice,

Feadan spéiseil gu réidh a seinn:

A chuach, ’sa sméorach, am bar nan ogan,

A’ gabhail orain gu ceolmhor binn:

"Nuair ghoir an cuannal gu loinneil, guanach,

'S e "s gloin’ a chualas am fuaim sa ’"ghleann.

"Nuair thig iad comhla’ na bheil a’ d’ chdirse
De’n h-uile sedrsa bu choir bhi ann;

Damh na croice air srath na mointich,

S e gabhail cronain le dreodcam ard;

A’ dol san fhéithe gu bras le h-éibhneas,

A’ mire-leumnaich ri éildeig dhuinn;

Bi sin an ribhinn a dh’fhas gu mileanta,
Foinneamh, finealta, direach, seang.

The mhaoiseach chul-bhui air feadh na dusluing,
Aig bun nam fiuran ’'gan rusga’ 1om,

S am boc gu h-utluidh ri leaba chuirteil,

'S e "ga burach le rudan crom;

'S am minnean riabhach bu luime cliathach,

Le chunnein fiata, is fiadhaich ceann,

"Na chadal guamach an lagan uaigneach,

Fo bharr na luachrach na chuairteig chruinn.

Is lionmhor cnuasachd a bha mu’n cuairt dut,

Ri am am buain gum b luaineach clann,

Ri tional guamach, gu fearail suairce,

S a’ roinn gu h-uasal na fhuair iad ann;
Céir-bheach na cnuacaibh, an nead na chuairteig,
S a mhil ’"ga buanachd air cruaidh an tuim,

Aig seillein riabhach, breaca, srianach,

Le’'n cronan cianail is fiata srann.

Bha cus ra’ fhaotainn de chnothan caoine,

S cha b’ iad na caochagan aotrom gann,

Ach bagailt mhaola, bu taine plaoisg,

A’ toirt brigh & laoghan na maoth-shlait fann,
Srath nan caochan ’'na dhosaibh caorainn,

S na phreasaibh caola, lan chraobh a’s mheang;
Na gallain ura, ’'s na faillein dhlutha,

S am barrach duinte mu chul nan crann.

Gach aite timcheall nam fasach iomlan,

Mam a’s fion-ghleann, ’s an tuilm ga choir:
Meall-tionail laimh ris, gu molach, tlathail,
B’e chulaidh dh’arach an alaich odig;

Na daimh ’'s na h-éildean a’m madainn cheitein
Gu moch ag éirigh air réidhlein fedir;
Greidhein dhearg dhiu air taobh gach leargain,
Mu 'n Choire gharbhlaich, g an ainm an CEO.



[TD 118]
ORAN DO CHAIPTEIN HUISTEIN, LOCHLAITEIR.

LE LUTHAIS A’ GHOBHAINN (CAMSHRON)
GLEANN-URCHUDAIN.

Soraidh uamsa suas ’'na Braighe,

Dhios an uasail, shuairce, shar-mhaith,
Choisinn buaidh gach uair ’sna blaraibh—
De 'n fhuil uasal chlann nan Gaidheal,
Anns na gruaidhean ’s glainne dearsadh.
HO, hi, huro, horo, heile,

Far an laidh thu, slan gun eirich!

Gu Caiptein Huistein na féile,

Tha nu dhurachdsa gu m’ euga;

Leanainn thu ’'s gach taobh an teid thu;
Calba cruinn an t-siubhail eutrom,
Feileadh bleatach leat a b’ eibhinn,
A’s sporran romach ’s or ga sheuladh.
HO, hi, &c.

Chite sud thu mar bu mhiann leat,
Tighinn a mach ri maduinn ghrianach,
Fhir a’ chridhe fharsuinn fhialaidh,
Tighinn gu faramach a dh’ iasgach,
Tighinn gu cladaichean Loch Mhiachlaidh,
Le dubhan gartach, slat a’s driamlach.
HO, hi, &c.

Bu bhinn leam bhi’ g’ eisdeachd ’chrdnan,

Aig do fhleasgaichean ag oran,

S tu dol a mach a’ ghabhail voyage

"Na do bhata ramhach ordail;

S ur gach crann, gach ramh, a’s rop dhi,

S cha’n fhaca mi ’"san Taobh Tuath cho boidhche.
Ho, hi, &c.

Dh-aithn’inn do chas-cheum gu h-aotrom,

Direadh ri beallach nan aonach,

Le do phrasgan is tlachdmhor dhaoine,

Gunna snaipe 'n glaic an laoich,

Le do churrachd chopair a lot a’ mhaoiseach,

'S do pheileir gorm guineach ’'na gurrach a dh-aon teas.
HO, hi, &c.

Dh-aithn’inn thu a Ghaidheil chruadail,

Direadh ri ard nam fuar bheann,

Le d’ mhiall-choin ri d’ shail ’san uair sin,

S do spainteach s do lamh man cuairt dhi;

"N uair bheumadh spor gheur ri cruaidh leat,

Bhiodh fuil an taimh chabrach a ’frasadh air luachair.
Ho, hi, &c.

"Nuair chromadh an curraidh a’ shuil,
Ri dronnag a’ ghunna nach diultadh,
Bhiodh an uilinn ’ga lubadh,



'S barramach sradagan fudair,

Tighinn o sparradh do ludaig,

"Nuair rachadh an teine ’san eireachd nan smuidrich,
Bhiodh eilid na beinne ’sa ceireanan briuite.

HO, hi, &c.

Gheibhte a’ d’ thalla ’'nam an fheasgair,

Ol a’s ceol aig na fleasgaich;

Piob mhor nam feudan, toll’ ga spreigeadh,
S gach crann dhi le srann co-fhreagradh,
Cha bu ghann dha do dhaimhean beadradh—
Fion a’s branndaidh o’ d’ laimh ga leigeadh.
HO, ri, &c.

'S ann o Chrasgaig so shuas uainn,
Thig an gaisgeach beachdail uasal;

S tu thug leat gach beart bu dual dut,

A’s a’ dh-eachdair a bhi ’'n uachdar—

De 'n fhine ’'s ainmeil ’'s an Taobh Tuath so,
Ailpeinich nach tais ’s a chruadail!

HO hi, &c.

DHIA GLEIDH ’BHANRIGH.

EADAR-THEANGAICHTE LE AONGHAS DOMHNULLACH,
GLEANN-URCHUDAINN.

Dhia gleidh ar Banrigh mhor,
Beatha bhuan da’r Banrigh choir,
Dhia gleidh ’Bhanrigh.

Thoir buaidh dhi, ’"us solas,
Son’ agus ro ghlormhor;

Fad’ chum riaghladh oirnn’;

Dhia gleidh ’'Bhanrigh.

A Thighearn ar Dia eirich,
Sgap a naimhdean eitich,

"Us leig iad sios.

Cuir cli an droch riaghladh;
Tilg sios an luib dhiabhlaidh;
Ar dochas oirre leag:—

Dhia gleidh ’Bhanrigh.

Do thiodhlaig mhaith thoir dhi,
Doirt oirre pailt gun dith,

Fad’ riaghladh i,

Ar reachdan dionadh i,

Toirt dhuinn aobhar, gun sgios,
Bhi seinn le’r guth ’'s ar cridh’,
Dhia gleidh ’Bhanrigh.



